
2020 йил 25 январдан чиқа бошлаган    

ЕВРОПА ИТТИФО¯И БИЛАН АМАЛИЙ ²АМКОРЛИКНИ 
КЕНГАЙТИРИШ МАСАЛАЛАРИ КªРИБ ЧИ¯ИЛДИ

Давоми 3-бетда Давоми 3-бетда

ХАЛҚ ИШОНЧИ – ЭНГ МУҲИМ МЕЗОН
Давлатимиз раҳбари 2023 йил  
16-17 ноябрь кунлари Сурхондарёга 
ташрифи доирасида вилоятни 
ижтимоий-иқтисодий 
ривожлантириш бўйича зарур 
топшириқлар берганди. 
Мазкур топшириқлар ижроси юзасидан 

концепция ва таклифлар ишлаб чиқилди. Ху-
сусан, Узун шаҳарчасини ривожлантириш, ҳу-
дудларда гелиоколлектор ва қуёш панелларини 
ўрнатиш, чўл-дашт ҳудудларидаги бўш ерлар-
дан оқилона фойдаланиш, чарм саноатини ри-
вожлантириш масалалари илгари сурилди. 
Бугун бу борада ҳам ишлар босқичма-босқич 
бажарилмоқда.

“ЯШИЛ” ИМТИЁЗЛИ КРЕДИТЛАР

Мамлакатимиздаги барча ислоҳотлар марказида инсон ҳаёти, эркинлиги, қадр-
қиммати, фаровон турмушини таъминлаш орқали халқимизни рози қилиш 
ғояси мужассам. Тараққиётнинг ҳозирги босқичида қайта тикланувчи энергия 
манбалари қурилмалари ва ресурстежамкор ускуналардан фойдаланган ҳолда 
аҳоли хонадонлари, ижтимоий соҳа объектлари ва тадбиркорлик субъектларини 
иссиқлик энергияси билан барқарор таъминлаш зарурати сезилмоқда.

“Ўзбекистон — 2030” стратегиясида 
“яшил иқтисодиёт”га ўтиш, унинг асоси 
бўлган қайта тикланувчи энергиядан фой-
даланиш кўрсаткичларини кескин ошириш 
борасида қатор вазифалар белгиланган. Ху-
сусан, қайта тикланувчи энергия манбала-
рини 25 минг мегаватт ҳамда жами истеъ-
молдаги улушини 40 фоизга етказиш, кўп 

қаватли уй-жойлардаги хонадонларнинг 
энергия самарадорлигини баҳолаш тизи-
мини жорий этиш, иссиқхона газларининг 
ялпи ички маҳсулот бирлигига нисбатан 
2010 йилдаги даражадан 30 фоиз қисқарти-
риш кабилар кўзда тутилган.

Учрашув аввалида олий мартабали меҳмон 
давлатимиз раҳбарига Европа кенгаши Прези-
денти Антониу Кошта ва Европа комиссияси 
Президенти Урсула фон дер Ляйеннинг саломи 
ва энг эзгу тилакларини етказди.

Жорий йил 3-4 апрель кунлари Самарқанд 
шаҳрида “Марказий Осиё — Европа Иттифоқи” 
биринчи саммити тадбирларини ўтказиш маса-
лаларига алоҳида эътибор қаратилди. 

Ашхобод шаҳрида ўтган вазирлар даража-
сидаги кўп томонлама учрашувнинг самарали 
якунлари юксак баҳоланди.

Савдо ва логистика, шу жумладан, Транс
каспий транспорт йўлаги салоҳиятини рўёбга 
чиқариш, рақамлаштириш, “яшил” энергетика, 
экология, инфратузилмани модернизация қи-
лиш ва бошқа устувор йўналишларда икки мин-
тақа ўртасидаги ўзаро манфаатли ҳамкорликни 
илгари суриш, ташаббус ва лойиҳаларни амалга 
оширишнинг самарали механизмларини жорий 
қилиш муҳимлиги қайд этилди.

Ўзбекистоннинг EИ институтлари билан му-
носабатларини янада чуқурлаштириш масала-
лари кўриб чиқилди.

Кенгайтирилган шериклик ва ҳамкорлик 
тўғрисидаги янги битимни қабул қилиш ҳамда 
мамлакатимизнинг Жаҳон савдо ташкилотига 
қўшилиши масалалари муҳокама қилинди.

Халқаро ва минтақавий сиёсатнинг дол-
зарб масалалари юзасидан ҳам фикр алма-
шилди.

ЎзА 

Ўзбекистон Республикаси Президенти Шавкат Мирзиёев 27 март куни Европа Иттифоқининг 
Ташқи ишлар ва хавфсизлик сиёсати бўйича олий вакили, Европа комиссияси вице-президенти 

Кая Каллас бошчилигидаги делегацияни қабул қилди. Амалий ҳамкорликни кенгайтириш ва бўлажак 
қўшма тадбирларга тайёргарлик кўриш масалалари кўриб чиқилди.

Президент Шавкат Мирзиёев 27 март куни 
давлат мулкини хусусийлаштириш бўйича 

жорий йилги устувор вазифалар муҳокамаси 
юзасидан кенгайтирилган 

йиғилиш ўтказди.

ХУСУСИЙЛАШТИРИШ ОР¯АЛИ 
И¯ТИСОДИЁТГА ¯ªШИМЧА ИНВЕСТИЦИЯ 

КИРАДИ, ТАДБИРКОРЛАРГА 
ИМКОНИЯТ ЯРАТИЛАДИ

ЭНЕРГЕТИКАНИНГ 
БАРЧА ЙªНАЛИШЛАРИНИ 

РИВОЖЛАНТИРИШ ЛОЙИ²АЛАРИ 
БªЙИЧА АХБОРОТ БЕРИЛДИ

МАМЛАКАТИМИЗ “ОЛТИН 
ФОНДИ”НИ ¯ªЛЛАБ-¯УВВАТЛАШ 
ТИЗИМИ ТАКОМИЛЛАШТИРИЛАДИ

Мамлакатимизда энергетика 
соҳасида кўплаб лойиҳалар амал-
га оширилгани натижасида охирги 
беш йилда электр энергияси ишлаб 
чиқариш 30 фоиз кўпайиб, 81,5 мил-
лиард киловатт-соатга етди. Ошиб 
бораётган талабни қондириш учун 
қайта тикланадиган энергия ман-
балари ҳам фаол ривожлантирил-
моқда. Унинг генерациядаги улуши 
16 фоизга етиб, ўтган йили 3,2 гига-
ваттли қўшимча қувват яратилди.

Бу соҳада узоқни кўзлаш, кела-
жакка ҳозирдан замин ҳозирлаш ке-
рак. 2035 йилда юртимизда электр 
истеъмоли 121 миллиард киловатт-
соат бўлиши ҳисоб-китоб қилинган. 
Шу боис, энергетикани барча йўна
лишларда ривожлантириш чоралари 
кўрилмоқда.

Хусусан, 2030 йилга бориб, жами 
генерацияда “яшил” энергия улуши-
ни 50 фоизга етказиш режалашти-
рилган. Узоқ муддатда атом энер-
гияси базавий манбалардан бирига 
айланиши кўзда тутилган.

Ҳозирги кунда кичик қувват-
ли атом электр станцияси қуриш 

лойиҳаси устида иш олиб борил-
моқда. Уни амалга ошириш имко-
ниятларини муҳокама қилиш ҳамда 
“йўл харитаси” тайёрлаш мақсадида 
ишчи гуруҳларнинг учрашувлари 
ўтказилди.

Халқаро атом энергияси агент-
лиги билан 2025-2027 йилларга 
мўлжалланган Қўшма ҳаракатлар 
режаси ишлаб чиқилди. Бўлажак 
станция қурилишининг ҳар бир 
босқичи — лойиҳалаштиришдан 
то битгунга қадар Халқаро атом 
энергияси агентлигининг қатъий 
назорати остида бўлади, жаҳон-
нинг энг илғор тажрибалари ва 
хавфсизлик талаблари татбиқ эти-
лади.

Йиғилишда мутасаддилар лойи
ҳанинг бориши, ҳамкорлар билан 
музокаралар юзасидан ахборот бер-
ди. Рухсатномалар олиш ва молия-
лаштириш масалалари, шунинг
дек, катта қувватли атом электр 
станциясининг техник-иқтисодий 
жиҳатлари ҳамда уни барпо этиш 
режалари кўриб чиқилди.

ЎзА

Давлатимиз раҳбарига атом энергетикасини 
ривожлантиришга қаратилган вазифалар ижроси 

юзасидан ахборот берилди.

Президент Шавкат Мирзиёев 27 март куни иқтидорли ёшларни 
қўллаб-қувватлаш тизимини такомиллаштиришга 

оид тақдимот билан танишди.

энергия самарадорлигига 
хизмат қилади

Тадбиркорликни ривожлантириш, 
ер ва иншоотлардан самарали фойда-
ланиш мақсадида хусусийлаштириш 
бўйича кенг кўламли ишлар қилин-
моқда. 2021-2024 йилларда 47 трил
лион сўмлик давлат активлари со-
тилган. Бу — олдинги ўн йилликдаги 
кўрсаткичдан 30 карра кўп.

Булар ҳисобига давлат иштиро
кидаги корхоналар сони 2 карра 
қисқарди, иқтисодиётда давлат улуши  
13 фоизга камайди. Хусусийлашган 
мулк самарадорлиги ҳам бир неча ба-
робар ошди.

Олдинлари, асосан, кичик корхона 
ва объектлар сотилган бўлса, эндилик-
да йирик давлат активлари ҳам сотувга 
чиқарилмоқда. Жумладан, Қўнғирот 
сода заводи, “Фотон”, “Ўзтемирйўл-
контейнер” каби йирик корхоналар, 
“International” ва “Lotte” меҳмонхона-
лари хусусийлаштирилди.

Ўтган йили ноябрда илк бор “халқ 
IPO”си бўйича Товар-хом ашё биржа-
сининг 3 миллиондан ортиқ акцияси 
аҳолига сотилди, 11 минг одам акция
дорга айланди.

Лекин ҳали тизимда камчиликлар, 
ҳудудлар ва тармоқларда фойдаланил-
маётган имкониятлар кўп. Бўш турган 
жойларни иқтисодий активга айланти-
риш, аукционга қўйилган тайёр бино-
ларни сотишда сусткашликлар бор.

Масалан, ҳудуднинг ихтисослашу-
ви, коммуникация ўтказиш имконияти 
ўрганилмасдан аукционга чиқарилган 
1,5 минг гектар ер 1 йилдан ортиқ 
сотилмаган. 4 мингта ер участкасини 
аукционга чиқаришда келишиш жара-
ёнлари кечиккан. Вазирлар ва ҳоким-
лар ўтган йили сотилиши керак бўлган 
243 та мулкни Давлат активлари агент-
лигига ўтказиб бермаган.

Йирик давлат корхоналарида ҳам 
ишлар жадал эмас. “Автосаноат”, 
“Кимёсаноат”, “Ўзбекистон металлур-
гия комбинати”, “Ўзбекнефтгаз” каби 
22 та корхона ҳалигача халқаро молия-
вий ҳисобот юритишга ўтмаган. “Ўзбе-
кистон почтаси”, “Uzbekistan Airports”, 
“Ўзбекистон темир йўллари” ҳалигача 
кредит рейтинги олмаган.

Танқидий руҳда ўтган йиғилишда 
бу каби масалаларни ҳал этиб, ишлар-
ни жадаллаштириш зарурлиги кўрса-
тиб ўтилди. Хусусийлаштириш соҳа-
сидаги 2025 йилги мақсадлар белгилаб 
олинди. Жумладан:

— 30 триллион сўмлик давлат мул-
кини сотиб, бюджетга камида 10 трил-
лион сўм тушумни таъминлаш;

— 116 та корхонадаги давлат улу-
шини ва 581 та кўчмас мулк объектини 
сотувга чиқариш;

— 6,1 минг гектар ерни аукционга 
қўйиб, сотиш ҳажмини 6 триллион 
сўмга етказиш;

— камида 300 та кон ва майдонни 
ташаббускорларга таклиф этиб, 500 
миллиард сўм тушум тушириш.

Буларнинг натижасида иқтисоди-
ётга қўшимча инвестициялар кириб 
келиб, тадбиркорликка имконият 

кенгаяди, минглаб иш ўринлари пайдо 
бўлади. 

Йиғилишда бу мақсадларга эри-
шиш учун бир қатор енгилликлар бе-
рилиши эълон қилинди.

Энди тадбиркорлар камида беш 
йил ижарада фойдаланган давлат мул-
кини тўғридан тўғри ўзи сотиб олиши 
мумкин бўлади. Бугунги кунда 632 та 
шундай объект бор. Ушбу мулкларни 
ижарачиларнинг ўзига сотиш орқали 
камида 2 триллион сўм тушум қилиш 
мумкин.

“Ўзпахтасаноат”нинг сотилмай 
қолган 131 та активларининг бош
ланғич баҳоси 50 фоизгача пасайти-
рилиб, аукционга чиқарилади. Бунда 
тадбиркорларга тўловларни уч йилга-
ча бўлиб тўлаш имконияти берилади.

Ҳозирда республикадаги 537 та бо-
зор ва савдо мажмуаларининг камида 
51 фоиз улуши маҳаллий ҳокимлик
ларга тегишли. Энди бу тартиб ҳам ўз-
гаради. Бозорларда маҳаллий ҳоким-
ликнинг мажбурий иштирок этиши 
тўғрисидаги талаб бекор қилинади. Бу 
ҳам тадбиркорлар учун қўшимча им-
коният бўлади.

Ер майдонларини сотиш бўйича 
ҳам имкониятлар кенгайтирилади. 
Масалан, аукционда узоқ вақтдан буён 
сотилмай турган, майдони кичик бўл-
ган ёнма-ён жойлашган ер участкала-
ри бирлаштирилиб, қайта аукционга 
чиқарилади.

Давлат активларидан самарали 
фойдаланиб, маҳаллий бюджетга ту-
шумни кўпайтириш бўйича яхши таж
рибалар ҳам бор. Мисол учун, Тош-
кент шаҳрида муниципал тоифадаги 
жойлар хатлов қилиниб, электрон ба-
заси яратилди. 102 та самарасиз бино 
ҳамда 97 гектар бўш ер аниқланиб, 
аукционга чиқариш бошланди. Ўтган 
йили бино-иншоотлар остидаги 118 
гектар ер участкаларини хусусий-
лаштиришдан 60 миллиард сўм ту-
шум бўлди. Бу — 2022 йилга нисбатан  
5 карра кўп дегани.

Энди ушбу тажриба барча вилоят 
марказларида, кейинги йил туманлар-
да жорий қилинади.

Соҳадаги яна бир муҳим масала — 
давлат иштирокидаги корхоналарни 
халқаро бозорга олиб чиқиш. Бугунга-
ча ушбу тизим ўзини оқлаган ва сама-
расини берган. Халқаро ташкилотлар 
ҳам буни эътироф этяпти.

Мутасаддиларга экспертларни жалб 
қилган ҳолда бу жараёнларни давом 
эттириш вазифаси қўйилди. Бу йил 
халқаро бозорларда яна 28 та, кейин-
ги йил 10 та йирик корхона акциялари 
оммавий савдога чиқарилиши белги-
ланди.

Бош вазирга бу бўйича “йўл хари-
таси” тасдиқлаб, ижросини ҳар ойда 
муҳокама қилиб бориш топширилди.

Йиғилишда муҳокама қилинган 
масалалар юзасидан вазирлар, тармоқ 
раҳбарлари ва ҳокимлар ахборот бер-
ди.

ЎзА

Давлатимиз томонидан ёшларнинг интеллек-
туал салоҳиятини ошириш, уларни рағбатлан-
тириш бўйича кенг имкониятлар яратиляпти. 
Жумладан, 14 та Президент мактаби, 185 та их-
тисослашган ва 9 та ижод мактаби ташкил этил-
ди. Улардаги ўқитиш ва баҳолаш тизими 1 минг 
500 та умумтаълим мактабида ҳам жорий этил-
ди. Иқтидорли битирувчилар учун “Янги Ўзбе-
кистон” университети очилди.

Булар — ёшларимизнинг жаҳон даражасида 
билим олиши учун замин. Энди уларни тўғри 
йўналтириб, дунёдаги энг илғор университетлар-
да ўқишига кўмаклашиш зарур.

Ўтган ойда ёшлар билан учрашувда Прези-
дентимиз шу борада қатор ташаббусларни ил-
гари сурган эди. Тақдимотда бунинг амалий ва 
ташкилий жиҳатлари кўриб чиқилди.

Хусусан, шу мақсадда жорий йил сентябрдан 
халқаро мактаб фаолиятини йўлга қўйиш режа-
лаштирилмоқда. Бунга дастлаб 8-синф битирув-
чилари орасидан энг иқтидорли 60 нафар ўғил-
қиз саралаб олинади. Таълим дастури халқаро 
андоза асосида 3 қисмдан — асосий фанлар, их-
тисослик фанлари, етакчилик ва ижтимоий фаол-
ликни ўргатувчи фанлардан иборат бўлади. Ўқув 
йили 3 даврга бўлиниб, 11 ой давом этади.

Президентимизнинг яна бир ташаббусига 
мувофиқ, ёшларимизни Американинг “Печак 
лигаси” (The Ivy League) университетларига тай-
ёрлаш йўлга қўйилади. Бунинг учун 6 босқичли 

Миллий дастур қабул қилинади. Бу йил дастлаб 
3 минг нафар ўқувчи саралаб олинади. Уларга 
Президент ва ихтисослашган мактаблардан 208 
нафар маслаҳатчи бириктирилади.

Ўқувчилар Ренессанс оромгоҳида йил да-
вомида 3 ҳафталик интенсив ўқув курсларда 
ўқитилади. Яхши натижа кўрсатган 40 нафари 
“Печак лигаси” университетларига тажриба ал-
машиш учун юборилади.

Кейинги муҳим масала — чет элда ўқиган 
ёшларни ватанимизда ўз соҳаси бўйича муносиб 
иш билан таъминлаш. Бу борада “Мамлакат олтин 
фонди ҳамжамияти”ни тузиш таклиф этилмоқда. У 
орқали иқтидорли ёшлар ягона платформада бир-
лаштирилади. Хорижда таълим олиб қайтганлар 
учун имтиёзлар, грантлар, стартап дастурлари ва 
бошқа имкониятлар яратилади. Ҳар йили 25 май-
да ҳамжамият қурултойи ўтказилиб, унда таълим 
ислоҳотлари, иқтидорли ёшлар учун яратилган 
имкониятлар, чет эл олийгоҳлари тажрибаси каби 
мавзуларда мулоқот йўлга қўйилади.

Давлатимиз раҳбари бу таклифларни маъқул-
лаб, иқтидорли ёшларни қўллаб-қувватлашни 
тизимли йўлга қўйиш зарурлигини таъкидлади.

Бугунги кунда “Эл-юрт умиди” жамғармаси 
орқали 750 нафар ватандошимиз хорижда ўқияпти. 
Мутасаддиларга ёшларимиз учун бу имкониятлар-
ни янада ошириш, жамғарма фаолиятини такомил-
лаштириш бўйича кўрсатмалар берди.

давлат идораларида қоғозбозлик ва инсон омили 
кескин камайтирилгани, аҳоли ва тадбиркорларга 
“халқ хизматидаги давлат” тамойили асосида хизмат 
кўрсатиш йўлга қўйилгани, хусусан, 120 турдаги ҳужжатни 

талаб қилиш, 160 дан ортиқ лицензия ва рухсатнома бекор 
қилинганини айтиш мумкин. Натижада 200 мингга яқин 
янги тадбиркор бозорга кириб келди, чет эл иштирокидаги 
корхоналар қарийб 5 карра ошиб, 23 мингга яқинлашди.

Алишер УСМОНОВ,
Наманган вилояти суди раиси

Албатта, ислоҳотлардан кутилган нати-
жага эришиш учун жамиятда коррупцияга 
қарши муросасизлик муҳитини яратиш 
лозим. Сўнгги йилларда бу иллатга қарши 
курашиш бўйича миллий қонунчилик ти-
зими такомиллаштирилиб, янги тизим яра-
тилди. Парламент палаталарида масъул 
қўмиталар, Коррупцияга қарши курашиш 
миллий кенгаши ва махсус агентлик таш-
кил қилинди.

Бу борадаги ислоҳотлар нафақат халқи-
миз, балки халқаро ҳамжамият томонидан 
ҳам муносиб эътироф этилмоқда. Хусусан, 
Қатар амири ташаббуси билан 2016 йилда 
таъсис этилиб, ҳар йили таниқли давлат 
ва жамоат арбобларига уларнинг глобал 
миқёсда коррупцияга қарши кураш бора-
сидаги саъй-ҳаракатларини эътироф этган 
ҳолда топшириладиган халқаро мукофот-
нинг 2023 йил 19 декабрда давлатимиз 
раҳбарига Тошкент шаҳрида Қатар амири 
шайх Тамим бин Ҳамад Ол Соний томо-
нидан топширилиши, шу куни пойтахти-
мизда ҳалоллик, пок амал ва ниятларни, 
коррупцияга нисбатан тоқатсизликни, 
дунёнинг барча мамлакатларини унга қар-
ши курашишда бирлашишга чақириқни 
англатувчи, коррупцияга қарши курашни 
ифодаловчи монумент очилиши муҳим 
воқеликдир.

Жаҳон ҳамжамиятида ҳар бир давлат-
нинг коррупцияга қарши курашиш йўлида 
ўзига хос сиёсати ва стратегияси мавжуд. 
Давлатимиз раҳбари ташаббуси билан 58 
нафар аъзодан иборат Коррупцияга қарши 
курашиш миллий кенгаши ташкил эти-
либ, янгича ёндашув йўлга қўйилдики, 
бу тизим мазкур иллатга қарши давлат ва 
нодавлат ташкилотларини бир ёқадан бош 
чиқариб, биргаликда курашишга чорлади, 

дунё саҳнасида Ўзбекистон коррупцияга 
қарши курашиш бўйича ўз моделини ярат-
моқда.

Давлатимиз раҳбарининг мамлакат ол-
дида турган вазифаларни ҳал қилиш мақ-
садида юртимизнинг обрўли шахслари, 
оқсоқолларини ўзида жамлаган кенгаш 
билан маслаҳатлашиши халқимизга хос 
анъаналардан биридир.

Шарқда демократиянинг муҳим эле-
ментлари кенгашлар ва қурултойлар сифа-
тида намоён бўлиб, давлатни бошқаришда 
ушбу институтлардан самарали фойдала-
нилган. Айниқса, соҳибқирон Амир Темур 
даврида давлатни бошқаришда ҳозирги 
кундаги қурултой, кенгашлар алоҳида 
ўрин тутган. Вақти-вақти билан муҳим 
ижтимоий-сиёсий муаммоларни ечишда 
кенгашлар чақирилиб турилган.

Буюк бобокалонимиз “Темур тузукла-
ри”да ҳам ўз ворисларига, ҳукмдорларга 
пири салтанат ишларида амал қилиниши 
шарт бўлган тўрт амалдан бири сифатида 
“бошқалар билан машварату маслаҳат ай-
лаш” лозимлигини уқтиргани бежиз эмас.

Шу нуқтаи назардан, Коррупцияга қар-
ши курашиш миллий кенгашининг жорий 
йил 5 март куни бўлиб ўтган кенгайтирил-
ган йиғилишида давлатимиз раҳбари аниқ 
таклиф ва ташаббусларни илгари суриб, 
йиғилиш қатнашчиларининг фикр-му-
лоҳазаларини тинглагани диққатга сазо-
вордир.

Аслида, Президентимиз томонидан бар-
ча йиғилиш ва анжуманларда коррупцияга 

қарши курашиш масаласига алоҳида тўх-
талиб келинган бўлса-да, лекин Корруп-
цияга қарши курашиш миллий кенгашида 
бевосита иштирок этиб, жамият учун энг 
оғриқли бўлган ушбу масалани тизимли 
таҳлил қилиб бергани, эришилган натижа-
лар билан биргаликда йўл қўйилган хато 
ва камчиликлар ошкора айтилиб, уларни 
бартараф қилиш учун аниқ чора-тадбирлар 
белгилангани аҳамиятлидир. 

Албатта, коррупцияга қарши кура-
шишда эришилган натижалар масъул идо-
ралар, балки бошқа давлат идоралари ва 
ташкилотлар, тадбиркорлар, фуқаролик 
жамияти институти вакиллари ва кенг жа-
моатчиликнинг янгича иш услубига ўтаёт-
гани самарасидир.

Кези келганда ушбу маърузанинг учта 
асосий жиҳатини алоҳида қайд этиш лозим:

Биринчиси — диагностик, яъни 
“ташхис қўювчи” жиҳат, унда таҳлил 
асосида мамлакатда давлат ва жамият қу-
рилиши, қонун устуворлигини таъмин-
лаш ва суд-ҳуқуқ тизимини ислоҳ қилиш, 
ижтимоий-иқтисодий ривожланиш жараё-
нида коррупцияга қарши курашда мавжуд 
ҳолат, унинг самарадорлиги, натижадор-
лиги аниқланиб, атрофлича баҳо берилди.

Бунга мисол сифатида давлат идорала-
рида қоғозбозлик ва инсон омили кескин 
камайтирилгани, аҳоли ва тадбиркорлар-
га “халқ хизматидаги давлат” тамойили 
асосида хизмат кўрсатиш йўлга қўйил-
гани, хусусан, 120 турдаги ҳужжатни та-
лаб қилиш, 160 дан ортиқ лицензия ва 

рухсатнома бекор қилинганини айтиш 
мумкин. Натижада 200 мингга яқин янги 
тадбиркор бозорга кириб келди, чет эл 
иштирокидаги корхоналар қарийб 5 карра 
ошиб, 23 мингга яқинлашди.

Электрон давлат хизматлари сони 15 
карра ортиб, 721 тага етказилди, улар-
дан фойдаланувчилар эса 11 миллиондан 
ошди. Сўнгги етти йилда 120 миллиард 
доллардан ортиқ инвестиция кириб, иқти-
содиётимиз 2 карра ўсди ҳамда ўтган йили 
115 миллиард долларга етди. Бу каби аниқ 
рақамларда ифодаланган таҳлиллар ҳам 
юқоридаги фикримизни тасдиқлайди.

Иккинчиси — йўналишни аниқ­
лаштириб берувчи жиҳат. Президенти-
миз нутқида коррупцияга қарши курашиш 
соҳасидаги давлат сиёсатининг страте-
гик мақсади ва устуворликлари, вазифа 
ва йўналишлари, амалга ошириладиган 
чора-тадбирлар ва бунинг учун зарур 
қонунлар, ҳукумат қилиши лозим бўл-
ган вазифаларни белгилаб беришга оид 
чора-тадбирлар кўрсатилган.

Жумладан, ҳуқуқ-тартибот идорала-
ри, асосан, коррупцияни аниқлаш ва жа-
золаш билан шуғулланиб, коррупциявий 
омилларни таг-томири билан йўқотади-
ган превентив чоралар эътиборсиз қо-
лаётгани, шу боис, Коррупцияга қарши 
курашиш агентлиги иш услуби тубдан 
ўзгартирилиши, энди прокурор, ички 
ишлар ва солиқ раҳбарлари секторлар 
фаолияти билан шуғулланмаслиги, улар-
нинг диққат-эътибори жиноятчиликнинг 
олдини олиш, унга қарши курашишда бў-
лиши, коррупциянинг олдини олиш давлат 
хизматига профессионал ва фидойи кадр-
ларни танлашдан бошланиши, шу боис, 
ишга олишдаги тартиб ва ёндашувларни 
такомиллаштириш, давлат хизматчилари 
даромадини декларациялашга оид қонун 
зарурати қайд этилиб, унинг лойиҳаси 
жамоатчилик муҳокамасига қўйилиши 

каби аниқ мақсадга йўналтирилган 55 та 
ташаббус илгари сурилди. Улар доирасида 
5 та қонун, 12 та фармон ва қарор ишлаб 
чиқилиши белгиланди.

Учинчиси — бирлаштирувчи ва 
сафарбар қилувчи жиҳат. Давлатимиз 
раҳбари ўз нутқида жамоатчиликка муро-
жаат қилиб, коррупцияга қарши курашиш 
умуммиллий вазифа, ҳар бир ватанпарвар 
юртдошимизнинг виждон иши экани-
ни таъкидлаб, билдирган ташаббуслари 
орқали халқ вакиллари сиймосида жамият 
ва давлатни мамлакат олдида турган энг 
муҳим вазифа — коррупцияга қарши ку-
раш йўлида бирлаштиради.

Президентимизнинг суд тизимида кор-
рупциявий хавф-хатарларнинг олдини 
олиш, одил судлов сифати ва самарадор-
лигини ошириш доимо диққат марказида 
бўлиши, судлар фаолиятига ҳар қандай 
аралашиш одил судловга соя солиш деб 
баҳоланиши, бу бўйича сўров ҳам, жавоб-
гарлик ҳам қаттиқ бўлиши ҳақидаги фикр-
лари барча судьялар ва суд тизими ходим-
лари зиммасига улкан масъулият юклайди.

Соҳага билдирилган ушбу ишонч 
ва масъулиятни теран ҳис қилган ҳол-
да Ўзбекистон Республикаси Олий суди 

раисининг суд тизими ходимларига йўл-
лаган мурожаати ҳам барчамиз учун ғоят 
аҳамиятлидир.

Ундаги:
— суд ҳокимиятининг нуфузини туши-

радиган ва судьянинг обрўсига путур ет-
казадиган ҳар қандай хатти-ҳаракатлардан 
ўзини тийиш шартлиги;

— одил судловни амалга оширишга доир 
фаолиятга ҳар қандай тарзда аралашиш ҳо-
латларга тоқатсиз бўлиш талаб этилиши;

— коррупциявий жиноятлар учун айб-
дор шахсларга ҳукм чиқарадиган судья-
нинг ўзи шундай жиноятларга қўл уриши 
барчамизни чуқур хавотирга солиши ке-
раклиги ҳақидаги чақириқлар доимо ёди-
мизда бўлмоғи лозим.

Зеро, ҳар бир судья зиммасидаги ва-
зифаларни ҳалол ва виждонан бажариш-
га, холис, беғараз ва адолатли бўлишга 
қасамёд қилган.

Давлат ҳокимиятининг бир бўғини ва-
кили сифатида биз, судьялар коррупцияга 
қарши курашиш йўлида ягона куч сифати-
да ҳаракат қилиб, жамиятда қонун усту-
ворлиги ва адолатни таъминлаб, касбга 
садоқат, ватанпарварлик ва фидойиликда 
барчага намуна бўлмоғимиз лозим.

Коррупция —  жамият танасидаги саратон

Янги Ўзбекистонни барпо этиш жараёнида коррупцияга 
қарши курашиш ҳамда ахборот соҳасини эркинлаштириш 
давлат сиёсатининг устувор вазифаларидан бирига айланди.
Бугунги кунда жамиятимизда очиқлик ва ошкораликни 
ривожлантириш, давлат идоралари ва уларнинг мансабдор 
шахслари фаолияти, шу жумладан, одил судлов устидан 
жамоатчилик назоратини ўрнатиш борасида кенг кўламли 
ташкилий-ҳуқуқий тадбирлар амалга оширилмоқда.

ОДИЛ СУДЛОВ – АДОЛАТ ЙЎЛИ ВА 
ҲАЛОЛЛИК ПРИНЦИПИ намунаси

Ўрмон хўжалиги Назархон ва Қипчоқ 
бўлимларидан иборат бўлиб, ходимлар 
асосан, қумлоқдаги ўрмонлар ва саксовул-
зорларни сақлаш ҳамда қўриқлаш билан 
шуғулланади. Шунингдек, мевали ва ман-
зарали дарахт кўчатларини етиштиришга 
ҳам алоҳида эътибор қаратилади. Ўрмон 
хўжалигидаги кўчатхонада асосан, ман-
зарали, игна баргли, мевали дарахтлар ва 
саксовул кўчатлари етиштирилади.

2024 йили Қипчоқ давлат ўрмон хўжа-
лигида 20 гектар ўрмон фонди ери фойда-
ланишга киритилган. Ўрмон ва бутазорлар 
майдонини кенгайтириш бўйича белги-
ланган режа 800 гектар бўлиб, амалда 5915 
гектарга етказилган. Шунингдек, дарахт ва 
буталарнинг 30 минг 125 килограмм уруғи 
тайёрланди. Ушбу уруғ Орол денгизининг 
қуриган тубида ўрмон барпо этиш мақса-
дида етказиб берилмоқда.

— 2019-2024 йилларда хўжалик 106 
гектар майдонда иҳота ўрмонини барпо 

1889 йилда ташкил этилган бу тузилма 
парламентлараро мулоқотни кучайтириш, 
қонунчилик соҳасида тажриба алмашиш ва 
глобал муаммолар ечимида қонун чиқарув-
чи органлар ўрнини мустаҳкамлаш бораси-
да тизимли фаолият юритиб келмоқда.

Шу ўринда ҳақли савол туғилади. Хўш, 
нуфузли ташкилот томонидан нега айнан 
Тошкент танланди? Бу саволга жавоб бе-
риш учун кейинги йилларда мамлака-
тимизда кечаётган ислоҳотларга назар 
ташлаш лозим. 

Биринчидан, кейинги саккиз йилда 
Ўзбекистон очиқ, конструктив ва праг-
матик ташқи сиёсат юритиб, нафақат 
қўшни давлатлар, балки халқаро ҳамжа-
мият билан ҳам яқин мулоқот ўрнатишга 
фаол интилиб келмоқда.

Иккинчидан, Тошкент бугунгача 
Шанхай ҳамкорлик ташкилоти саммити, 

Марказий Осиё давлатлари парламентла-
ри спикерлари учрашуви, Оролни қутқа-
риш бўйича халқаро конференция, Иқлим 
ўзгариши бўйича халқаро форумлар каби 
йирик анжуманларга муносиб мезбонлик 
қилди.

Учинчидан, мамлакатимиз қонун чи
қарувчи органи — Олий Мажлис пала-
талари сўнгги йилларда турли давлатлар 
парламентлари билан алоқаларни кучай-
тириб, янги қонунчилик ташаббуслари ва 
демократик институтларни мустаҳкамлаш 
йўлида катта қадамлар қўймоқда.

Кўриниб турибдики, халқаро тадбир-
ларни ҳар томонлама юқори савияда 
ўтказишда Ўзбекистон яхши тажриба 
тўплади. Шу боис, Парламентлараро 
Иттифоқ нуфузли йиғинини айнан Тош-
кентда ўтказишни мақсад қилган, десак 
муболаға бўлмайди. Айтиш керакки, бу 

нафақат юртимизга билдирилган ишонч, 
балки Ўзбекистоннинг халқаро ҳамкор-
ликда тобора муҳим ўрин эгаллаётгани-
дан далолатдир.

Ушбу йирик тадбир мамлакатимиз учун 
бир нечта стратегик имконият тақдим эти-
ши билан аҳамиятлидир.

Хусусан, тадбир бутун дунёдан юқо-
ри мартабали меҳмонлар, шу жумладан, 
парламент спикерлари, халқаро таш-
килотлар раҳбарлари, етакчи сиёсатчи-
ларни бир стол атрофида жамлайди. Бу 
Ўзбекистоннинг халқаро сиёсатдаги ну-
фузини янада мустаҳкамлаш учун қулай 
имкониятдир.

Шунингдек, ассамблея доирасида кўп
лаб икки ва кўп томонлама учрашувлар 
ўтказилиши кутилмоқда. Ўз навбатида, 
бу мамлакатимизга қонун устуворлигини 
янада мустаҳкамлаш, мазкур йўналишда 
тажриба алмашиш учун қулай имконият 
яратади.

Бундан ташқари, нуфузли тадбирга 
ташриф буюрувчи меҳмонлар нафақат 
сиёсий, балки иқтисодий мулоқотларда 
ҳам иштирок этиши кўзда тутилган. Бу 
жиҳат юртимизнинг инвестициявий муҳи-
ти ва иқтисодий ислоҳотларини халқаро 
майдонда кенг тарғиб қилишга йўл очади. 

Ассамблея кун тартибидаги масалалар 
ва уларнинг мазмун-моҳияти ҳақида ҳам 
тўхталиб ўтиш жоиз.

“Ижтимоий тараққиёт ва адолат учун 
парламент ҳаракати” мавзусида ўтказила-
диган ассамблеянинг туркум йиғилишла-
рида қатор долзарб масалалар муҳокама 
қилиниши белгиланган.

Хусусан, меҳнат бозорида тенг имкони-
ятлар яратиш, ижтимоий ҳимоя тизимини 
такомиллаштириш ва камбағалликнинг 
асл сабаблари билан курашиш чоралари 
муҳокама қилинади. Аҳолини ижтимоий 
ҳимоя қилиш ва камбағалликни қисқарти-
риш масаласи ҳам кун тартибида бўлади. 

Шунингдек, қонун устуворлигини таъ-
минлаш масаласи кўриб чиқилади. Зеро, 
қонун устуворлигисиз мустаҳкам та-
раққиётга эришиш мушкул. Бугун дунёда 
коррупция, суд тизимидаги муаммолар ва 
ҳуқуқбузарликларга нисбатан жазо тизи-
мининг заифлиги тараққиётга тўсиқ бўл-
моқда. Шундан келиб чиқиб, анжуманда 
адолатли суд тизимини шакллантириш, 
давлат бошқарувида шаффофликни таъ-
минлаш ва фуқароларнинг ҳуқуқий ҳимоя
сини кучайтириш бўйича халқаро тажри-
балар ўрганилади.

Парламентлараро учрашувда инсон 
ҳуқуқларини ҳимоя қилиш бўйича хал
қаро механизмлар ва уларнинг амалий са-
мараси ҳам муҳокама қилинади.

Қобил ТУРСУНОВ, 
Сенатнинг Бюджет ва иқтисодий 

масалалар қўмитаси раиси 
ўринбосари

ПАРЛАМЕНТ 
ДИПЛОМАТИЯСИДА 

ЯНГИ ДАВР
Шу йил 5-9 апрель кунлари Ўзбекистон дунё 
миқёсидаги йирик тадбир — Парламентлараро 
Иттифоқнинг 150-юбилей ассамблеясига мезбонлик 
қилади. 180 дан ошиқ давлатни бирлаштирган ва 
парламентлараро ҳамкорликни мустаҳкамловчи бу 
ташкилот юбилей анжуманини айнан Ўзбекистонда 
ўтказишга қарор қилгани нафақат мамлакатимиз, 
балки Марказий Осиё учун ҳам катта тарихий 
воқеа, десак хато бўлмайди. Зеро, Парламентлараро 
Иттифоқ ассамблеяси Марказий Осиё заминида илк 
бор Тошкентда ўтказилади.

Юртимизда ўрмонларни кўпайтириш ва яшил ҳудудларни 
кенгайтириш йўлида муҳим ишлар қилинмоқда. Жумладан, 
Амударё туманидаги Қипчоқ давлат ўрмон хўжалиги томонидан 
ҳам яшил майдонларни асраш, экологик муҳитни яхшилаш, 
тупроқ унумдорлигини ошириш каби кўплаб вазифалар 
бажариляпти. Ўрмон хўжалигида ташкил этилган кўчатхоналарда 
ўстирилаётган турли манзарали дарахт ва бута ниҳоллари 
экологик муаммоларни ҳал этишда катта аҳамиятга эга.

этди. Бундан ташқари, шу йилларда  
31 ҳудудда жойлашган 140 та фермер хў-
жалиги ҳудудига 161 минг 157 туп кўчат 
экилди. Ушбу ишлардан кўзланган асо-
сий мақсад — шамол ва қум кўчишининг 
олдини олиш, ернинг ҳосилдорлигини 
ошириш ҳамда экологик муҳитни яхши-
лашдир, — дейди Қипчоқ давлат ўрмон 
хўжалиги директори Эркинбой Тўраев.

Ўтган йили 151 минг 792 туп кўчат ет-
казиб бериш бўйича 82 та муассаса ва кор-
хона билан шартнома имзоланган. Турли 
ташкилотлар 40 минг 881 туп кўчат билан 
таъминланган. Жумур овулида “Менинг 
боғим” лойиҳаси доирасида 2,5 гектар ер 
ободонлаштирилиб, ҳудуд табиий гўзал 
масканга айлантирилган. Мазкур боғ ҳу-
дудига 1417 туп манзарали дарахт ниҳоли 
экилган.

Жорий йилда ўрмон фондидаги ердан 
оқилона фойдаланиш учун туманда 231,5 
гектар ер ажратилиб, унда турли экологик 

ва иқтисодий йўналишдаги лойиҳалар 
амалга оширилиши режалаштирилган. 
Шунингдек, туман ҳудудидаги 200 гектар 
майдонда чўл ўсимликлари, тез ўсувчи да-
рахтлар ва буталар экилади. Бу ҳудуднинг 
экологик ҳолатини яхшилаш билан бирга 
ҳаво тозалигини таъминлаш ва тупроқни 
эрозиядан ҳимоя қилишда катта аҳамиятга 
эга.

Наъматак, лаванда, мойчечак, далачой 
ва тоғ райҳони етиштириш мақсадида 30 
гектар майдон ажратилди. Бу ўсимликлар 
тиббиёт ва фармацевтика соҳасида кенг 
қўлланиб, улкан иқтисодий самарадорлик-
ка эга. 1 гектар ерда донли, дуккакли ва 
полиз экинлари етиштириш ҳам назарда 
тутилган. Бундан ташқари, 116 гектар ер 
ажратилиб, камбағал оилалар аъзолари-
нинг бандлигини таъминлаш мақсад қи-
линган.

Умуман, Амударё туманидаги Уй-
шин, Амир Темур, Бўз ёп, Куюк кўпир, 
Оқ олтин, Бобур ва Қангли каби овул ва 
маҳалла фуқаролар йиғинларига умумий 
ҳисобда 6832 туп манзарали дарахт кўча-
ти ва қаламчаси етказиб берилиши режа-
лаштирилган. Бу атроф-муҳитни ободон-
лаштириш билан бирга ҳудуднинг иқлим 
шароитини яхшилаш, чанг ва иссиқликни 
камайтириш, сув ресурсларидан тежам-
корлик билан фойдаланиш имконини 
беради.

Минажатдин ҚУТЛИМУРАТОВ,
“Янги Ўзбекистон” мухбири

АМУДАРЁДА 200 ГЕКТАРЛИ 
ЎРМОН БАРПО ЭТИЛАДИ

2025 йил – Атроф-муҳитни 

Айни мақсадда мамлакатимизда иссиқ-
лик таъминоти соҳасини ислоҳ қилиш, ин-
новацион технологиялардан фойдаланган 
ҳолда биноларда энергия йўқотишларини 
камайтиришга алоҳида эътибор қаратил
япти. Гап мавжуд ресурслардан самарали 
фойдаланиш, исроф қилмаслик ҳақида кетар 
экан, доно халқимизнинг “Ётиб еганга тоғ 
ҳам чидамайди” деган нақли ёдга тушади. 
Ёшлигимизда ота-онамиз, ёши улуғлардан 
бу нақлни, айниқса, қиш кунлари кўп эшит-
ганмиз. Энергия ресурслари ҳам табиат 
неъмати. Битмас-туганмас эмас.

Ёдингизда бўлса, кеч куз арафаси ҳаво 
ҳарорати аста-секин пасайиб, кун совий 
бошлаган кунларда мактабимиз ва уйи-
миздаги эшик-деразалар тирқишини пахта 
ёки шунга ўхшаш совуқни тўсиши мумкин 
бўлган бирор нарса билан ёпиб чиқардик. 
Энди ўйласам, бу ҳаракатимиз бир оз бўл-
са-да натижа бергандир, лекин иш берма-
гани аниқ. Чунки ўша кезлар қиш қаҳра-

“ЯШИЛ” ИМТИЁЗЛИ КРЕДИТЛАР
энергия самарадорлигига хизмат қилади

тонида уй ичидаги ҳарорат 20 даражадан 
паст бўлмасди, назаримда. Ҳар ҳолда 
печка ёнаётган маҳал уйда юпқа кийимда 
бўлардик. Олов ўчгандан кейин хонамиз 
ташқаридан ҳам совиб кетгандек туюлар-
ди. Шундай бўлмаслиги учун печлар ярим 
кечагача ўчирилмас, ҳар йили ҳар бир хо-
надон кўмир ёки ўтин ғамларди.

Қишлоғимдаги бугунги вазиятни айни 
хотирланган ҳолат билан таққосласам, ўша 
пайтда жуда кўп исрофгарчилик бўлганини 
англайман. Чунки у пайтларда аксариятимиз 
фақат уйни иситиш ҳақида ўйлаганмиз ва 
олов ёққанмиз. Иссиқликни сақлаш ҳақида 
эса ўйлаб кўрмаганмиз.

Давлатимиз раҳбарининг жорий йил 11 
мартдаги “Уй-жой ҳамда бино-иншоотлар-
ни иссиқлик энергияси билан таъминлаш 
соҳасини тубдан ислоҳ қилиш ҳамда бино-
ларнинг энергия самарадорлигини ошириш 
чора-тадбирлари тўғрисида”ги қарори билан 
биноларда энергия йўқотишларини камайти-
риш борасида янги йўналиш ва мақсадлар 
белгилаб берилди.

Жумладан, соҳада ягона давлат сиёсатини 
юритиш, илғор хорижий тажрибалар асоси-
да стратегик таклифлар ишлаб чиқиш, ис-
сиқлик таъминоти корхоналари фаолиятини 
бошқарувчи ва мувофиқлаштирувчи ташки-
лот ташкил этилади.

Энг асосийси, марказлашган иссиқлик 
таъминотига уланмаган тўрт ва ундан юқори 
қаватли кўп квартирали уй-жойларнинг иси-
тиш тизимида локал қозонхоналар қуриш 
ва бошқа муқобил технологияларни жорий 
этиш ҳисобига бир хонадоннинг газга та-
лабини камида 20 фоиз камайтириш асосий 
вазифалар қаторидан жой олди.

— Келгуси беш йилда марказлашган ис-
сиқлик тизимидаги эскирган 103 та қозонхо-
на ва 1,6 минг километр иссиқлик тармоғи, 
жумладан, 2025-2026 йилларда 18 та қо-
зонхона ва 258 километр иссиқлик тармоғи 
янгиланади, — дейди Қурилиш ва уй-жой 
коммунал хўжалиги вазирлиги бошқарма 
бошлиғи Илҳом Тўраев. — Шу билан бирга, 
марказлашган иссиқлик таъминоти қамро-
ви 37 фоиздан 58 фоизгача етказилади. Ти-
зимдаги йўқотишлар 38 фоиздан 20 фоизгача 
қисқартирилади.

Кўп квартирали уй-жойлар ва ижтимоий 
соҳа муассасаларига 8681 та индивидуал 
иссиқлик пункти ўрнатилади. Марказлаш-
ган иссиқлик таъминотини ёпиқ тизимга 
ўтказиш дастури ишлаб чиқилади. Иссиқлик 
таъминоти тизимини ёпиқ тизимга ўтказиш 
чора-тадбирлари учун давлат бюджетидан 
50 миллиард сўм йўналтирилади. Натижада 
энергия ресурсларига талаб сезиларли дара-
жада камаяди.

Қайта тикланувчи электр манбалари қу-
рилмалари, яъни иссиқлик насослари, қуёш 
панеллари ва ресурстежамкор ускуналар-
дан фойдаланган ҳолда Чиноз ва Олтиариқ 
туманларида тўрт қаватли уй-жой фондини 
муқобил, барқарор иссиқлик манбалари би-
лан таъминлаш ҳамда энергия самарадорли-
гини ошириш учун изоляциялаш тажрибаси 
ўтказилади. Нима учун айнан Чиноз ва Ол-
тиариқда? Чунки ушбу ҳудудларда иссиқлик 
энергияси самарадорлиги жуда паст. Шу-
нинг учун бу туманлар танлаб олинган.

Мазкур тажриба натижаларидан келиб 
чиққан ҳолда, барча ҳудудларда 2026-2030 
йилларда уй-жойлар фондини яхшилаш, 
энергия самарадорлигини ошириш чора-тад-
бирлари ишлаб чиқилади. 

Шунингдек, Қурилиш ва уй-жой комму-
нал хўжалиги вазирлиги ҳузурида “Иссиқ-
ликтаъминоти” АЖ ташкил этилади ҳамда 
вазирликка иссиқлик таъминоти соҳасида 
ягона давлат сиёсатини юритиш вазифаси 
юклатилди.

Жорий йилда соҳадаги истиқболли ло
йиҳаларни бошлаш учун халқаро молия 
институтларидан 68 миллион доллар, 2026-
2030 йилларда иссиқлик қозонхоналари ва 
иссиқлик тизимларини замонавий техноло-
гиялар асосида модернизация ва реконструк-
ция қилиш лойиҳалари учун халқаро молия 
институтларидан 257 миллион доллар жалб 
қилинади.

Бу йил ижтимоий ва ишлаб чиқариш ин-
фратузилмасини ривожлантириш дастури 
доирасида 320 миллиард сўм ажратилса, 
2026-2030 йилларда ушбу дастур доирасида 
1,6 триллион сўм йўналтирилади.

Жаҳон банкининг Халқаро тараққиёт 
жамғармасидан жалб қилинган 143 миллион 
доллар миқдоридаги қарз маблағи ўзлашти-
рилади.

Шу билан бирга, халқаро молия инсти-
тутларидан мақбул шартлардаги кредит, 
грант ва техник ёрдамлар жалб қилинади.

Жорий йилдан бошлаб мамлакатимизда-
ги барча давлат мактабгача таълим ташки-
лотлари қуёш сув иситиш тизимлари, яъни 
гелиоколлекторлар билан тўлиқ жиҳоз-
ланади. Шунингдек, Бухоро вилоятидаги 
ижтимоий соҳа ва давлат муассасаларида 
энергиятежамкор ускуналар ўрнатиш, бино 
ва иншоотларнинг фасад ва том қисмини 
изоляция қилиш лойиҳалари амалга оши-
рилади. Кейинги йилдан бошлаб мазкур 
тажриба асосида ҳар бир ҳудудда тўрттадан 
ижтимоий соҳа ва давлат муассасаси тан-
лаб олиниб, ушбу мақсадли чора-тадбирлар 
амалга оширилади.

2025 йил 1 июндан молиялаштириш ман-
баларидан қатъи назар, қурилишда техник 

шартлар олиниши талаб қилинадиган бино-
иншоотларни қуриш ҳамда реконструкция 
қилишни лойиҳалаштиришда ушбу объект-
ларнинг лойиҳа ҳужжатларида биноларнинг 
ўз эҳтиёжи учун қайта тикланувчи энергия 
манбалари қурилмалари ва муқобил иссиқ-
лик тизимлари ҳамда энергия тежовчи уску-
наларни мажбурий ўрнатиш талаби кирити-
лади.

Кўп квартирали уй-жойлар ва бинолар-
нинг ички иссиқлик ва иссиқ сув тарқатувчи 
тизимлари қурилиши, иншоотлар ва тар-
моқларда ҳисоблагичлар тўлиқ ўрнатилиши 
мажбурий этиб белгиланди.

Марказлашган иссиқлик таъминоти 
мавжуд ҳудудларда янги қурилаётган кўп 
квартирали уй-жойлар, маъмурий бинолар, 
ижтимоий соҳа муассасалари, саноат ва 
тадбиркорлик субъектлари бино ва иншоот-
ларининг иссиқлик тармоқларига уланиши 
мажбурий бўлади.

— “Ўзбекистон — 2030” стратегиясини 
“Атроф-муҳитни асраш ва “яшил иқтисо-
диёт” йилида амалга оширишга оид давлат 
дастурида ҳам янги қуриладиган бино-ин-
шоотлар ва уй-жойлар энергия самара-
дорлигидан келиб чиқиб, “Яшил бино” 
сертификати жорий этилиши белгиланган, 
— дейди Иқтисодиёт ва молия вазирлиги 
етакчи мутахассиси Азизжон Гулбоев. — 
Жорий йилдан бошлаб ҳар бир ҳудудда 

якка тартибдаги камида 100 та уй-жой учун 
маблағ ажратилади. Бу пул уларнинг энер-
гия самарадорлигини ошириш, энергияте-
жамкор дераза ва эшиклар ўрнатиш, қайта 
тикланувчи энергия манбалари қурилмала-
ри, яъни гелиоколлектор, қуёш панеллари 
билан таъминлаш учун сарфланади.

Ушбу режаларни амалга ошириш учун 
жорий йилнинг ўзиданоқ “яшил” имтиёзли 
кредитлар ажратиш орқали аниқ мақсадли 
механизм ишлаб чиқилади. “Яшил” имти-
ёзли кредитлар энергия йуқотишларини ка-
майтириш, бино ва иншоотларнинг энергия 
самарадорлигини ошириш, уларни энергия-
тежамкор технологиялар билан таъминлаш 
учун ажратилади.

Қисқаси, ушбу қарор ислоҳотларга ҳам
оҳанг равишда иссиқлик таъминоти кор-
хоналари фаолиятини такомиллаштириш, 
биноларнинг иситиш тизимини мутлақо ян-
гилаш ва муқобил технологияларни жорий 
этиш каби муҳим вазифаларни қўяди. Энг 
муҳими, бу чора-тадбирлар мавжуд ресурс
лардан оқилона фойдаланиш, атроф-муҳит 
мусаффолигини сақлаш, пировардида инсон 
қадри ва фаровон ҳаётини таъминлашга хиз-
мат қилади. 

Лутфулла СУВОНОВ,
“Янги Ўзбекистон” мухбири

Сурхондарё вилояти улкан иқтисодий, гео
график ва транспорт имкониятига эга. Ўзига 
хос табиий иқлим шароити туфайли воҳада 
йилига икки-уч марта ҳосил олиш, иссиқсевар 
ўсимликлар етиштириш мумкин. Яратилган 
имкониятлар ортидан замонавий корхоналар 
ташкил этилиб, янги иш ўринлари очилмоқда. 
Қишлоқ хўжалиги ҳамда кичик бизнес изчил 
ривожланмоқда.

Бундай ишлар натижасида Музработдан 
Сариосиёга қадар, Боботоғдан Бойсунтоққача 
бўлган ҳудудда яшовчи 2 миллион 880 мингдан 
ортиқ киши бугунидан рози яшамоқда, ҳудуд-
лар обод ва файзли бўлаётир.

Зотан, халқ ишончини оқлаш йўлидаги 
муҳим қадамлар давлатимиз раҳбари Прези-
дент сифатида фаолият бошлаган дастлабки 
кунларданоқ қўйилганди. Ўтган даврда бахт
ли ва фаровон ҳаёт кечириш умиди билан 
яшаётган халқимиз орзуларини рўёбга чиқа-
риш йўлида катта ташаббуслар, кенг кўламли 
чора-тадбирлар, салмоқли лойиҳалар амалга 
оширилди. Мана шу ислоҳотлар натижасини 
Сурхон воҳаси аҳли ҳам ўз ҳаёти мисолида 
кўриб, ҳис қилмоқда.

Жойларда Халқ қабулхоналари ташкил 
этилди. Ҳамма идора ва ташкилотда “Фуқа-
ролар қабулхонаси” очилди. Раҳбарлар ҳудуд-
ларда аҳоли билан очиқ ва сайёр мулоқотлар 
ўтказа бошлади. Вилоятнинг энг чекка, ҳатто 
қўшни давлатларга чегарадош ҳудудларидаги 

оддий халқ вакиллари, турли касб эгалари би-
лан бевосита мулоқотда бўлиб, уларнинг муро-
жаатларига ечим топиляпти. Орзулари ижобат 
бўлиб, армони ушалишига кўмаклашиляпти. 
Давлат идоралари раҳбарлари билан тўғридан 
тўғри мулоқот қилиш, фикр-мулоҳазаларини 
билдириш имкониятига эга бўлган сурхондарё-
ликлар кайфияти ўзгарди, тафаккури янгилан-
ди, маррани баланд оладиган бўлди.

Халқ ҳаётини яхшилаш, фаровонлигини 
ошириш, фуқароларнинг эртага эмас, балки 
бугунидан рози бўлишига эришиш амалдаги 
ислоҳотларнинг бош мақсадига айланди. Бун-
да, энг аввало, бандлик, ижтимоий соҳалар, 
айниқса, соғлиқни сақлаш, таълим-тарбия, 
табиий газ ва электр энергияси, ичимлик сув 
таъминоти, коммунал хизмат, йўл қурилиши 
соҳаларидаги муаммолар, одамларни қийнаёт-
ган масалалар изчил бартараф этилмоқда.

Натижада Сурхон воҳасида қатор ютуқлар-
га эришилди. Биргина мисол: сўнгги 2 йилда 
вилоятни ижтимоий-иқтисодий ривожлантириш 
борасидаги амалий саъй-ҳаракатлар туфайли 
ялпи ҳудудий маҳсулот ҳажмини 106,1 фоиз, 
саноат-ишлаб чиқаришни 111 фоиз, қурилиш 
ишларини 108,5 фоиз, қишлоқ хўжалиги маҳсу-
лотлари етиштиришни 103,8 фоиз ва хизмат кўр-
сатиш ҳажмини 117,9 фоиз оширишга эришилди.

Янги иш ўринлари яратиш, аҳолини тад-
биркорликка жалб этиш мақсадида охирги 
2 йилда 8 мингга яқин тадбиркорлик тузил-
маси ташкил этилди. Натижада ишсизлик 
даражаси 7,4 фоиздан 6,1 фоизга қисқарди. 
60 мингдан зиёд оила камбағалликдан чиқа-
рилиб, камбағаллик даражаси 10,6 фоиздан  
7 фоизга туширилди.

Давлатимиз раҳбари вазирликлар ва ҳоким-
ликлар иш вақтининг камида 50 фоизи тад-
биркорлар муаммоларини ўрганиш ва уларга 
ёрдам беришга сарфланиши, улар фаолиятини 
баҳолашда тадбиркорликни ривожлантириш 
ҳолатига алоҳида эътибор берилишини давлат 
сиёсати даражасига чиқарди. Натижада бир 
вақтлар тадбиркорларни “қувғин қилиш”да 
фаол иштирок этган раҳбарлар бугун уларнинг 
энг яқин ёрдамчиси, кўмакчисига айланди.

Бу борада воҳада ижобий ўзгаришлар кўп. 
Хусусан, сўнгги 2 йилда қиймати 16,3 трил
лион сўмлик 1765 та инвестиция лойиҳаси 
ишга туширилди ҳамда 28 мингдан ортиқ янги 

иш ўрни очилди. 1,2 миллиард доллар тўғридан 
тўғри хорижий инвестиция ўзлаштирилди. Бу 
билан ўсиш суръати 200 фоизни ташкил этди.

2023 йилда Термиз шаҳридаги 2,1 гектар 
майдонда ёш тадбиркорлар учун “Тинчлик” 
ёшлар саноат зонасида “саноат ипотекаси” 
асосида 47 та лотда лойиҳалар иш бошлади. 
Жами 523 миллион долларлик товар ва хизмат-
лар экспортга чиқарилиб, 10 та янги давлат бо-
зорларига чиқишга эришилиб, яна 43 турдаги 
маҳсулотлар экспорти йўлга қўйилди. Шу би-
лан экспортга чиқарилаётган товарлар тури 323 
тага етди. Мисол учун, 10 дан ортиқ давлатга 
Сурхондарё вилояти ҳокимлиги делегацияси-
нинг сафари уюштирилиб, инвестиция, савдо 

ҳамда ижтимоий-маданий алоқаларга доир 50 
га яқин келишувга эришилди.

Йиллик хизмат кўрсатиш қиймати жами 
10 миллион долларга тенг бўлган 26 гектар 
майдонда жойлашган “Термиз халқаро савдо 
маркази” фаолияти йўлга қўйилди ҳамда 500 
дан ортиқ савдо шохобчаси очилди. Афғон 
фуқароларига 15 кунлик визасиз режим жорий 
этилгани ҳамда савдо ва экспорт фаолиятига 
имтиёзлар берилгани натижасида 7,8 миллион 
долларлик маҳсулот экспорт қилинди.

Натижалар бу билан чекланиб қолгани йўқ. 
Ангор тумани “Top Quality-Brand” МЧЖ томо-
нидан чарм ишлаб чиқаришга мўлжалланган, 
қиймати 23,2 миллион долларга тенг лойиҳа 
ишга туширилди. Шеробод туманида БАА-
нинг “Masdar” компанияси томонидан 457 
МВт қувватли, қиймати 260 миллион доллар-
лик қуёш электр станцияси лойиҳаси амалга 
оширилди. “Oltinsoy Cotton Cluster” МЧЖ то-
монидан Олтинсой туманидаги 40 гектар ерда 
Олтиариқ тажрибаси асосида қиймати 8 мил-
лиард сўмлик узумзор барпо этилди. Бойсун 
туманида “Нарзи Қушбеги” ХК томонидан 
қиймати 5,8 миллион долларга тенг меҳмон-
хона ва ҳунармандлар маркази ишга туширил-

ди. “Termez National Carpets” МЧЖ томонидан 
қиймати 20 миллион долларлик гилам ва сунъ-
ий калава ип ишлаб чиқариш лойиҳаси амалга 
оширилди. “Оравит керамик” МЧЖ томони-
дан керамик сантехника маҳсулотлари ишлаб 
чиқариш йўлга қўйилди.

Вилоятда ер ости бойликлари ва маъдан-
ларининг салмоқли захираси мавжуд. Ўтган 
йилларда 20 га яқин кон салоҳиятли инвес
торларга ажратилди. Бугун 4 та кўмир конида 
қазиб олиш ва ишлаб чиқариш ишлари бошлаб 

юборилган. Мисол учун, “Turon Eko Kumir” 
МЧЖ томонидан йиллик қуввати 100-150 минг 
тонна кўмир маҳсулоти қазиб олишга мўлжал-
ланган қиймати 50 миллион долларлик “Кўмир 
ишлаб чиқаришни ташкил этиш” лойиҳаси, 
“Экспо Гроуп Соал” МЧЖ томонидан қиймати 
21,9 миллион долларлик “Кўмир қазиб олиш 
ва қайта ишлаш” лойиҳаси ишга туширилди. 
Сариосиё туманида “Шарғункўмир” АЖ то-
монидан қиймати 1,3 триллион сўмлик лойиҳа 
фойдаланишга топширилди.

Ижтимоий соҳадаги ишлар ҳам аҳоли-
нинг розилигига сабаб бўляпти. Жумладан, 
Тўпаланг сув омборидан Термиз шаҳригача 
сифатли ичимлик сув етказиб келиш лойиҳа-
си амалга оширилди. Унинг доирасида вилоят-
даги 1,7 миллион киши истиқомат қиладиган  
493 та маҳалланинг сув таъминотини тубдан 
яхшилаш лойиҳасининг 1-босқичи ишга туши-
рилди. Термизда 300 ўринли тиббиёт кластери 
ташкил этилди. Сурхондарё тажрибаси асосида 
дастлаб Ангорда, кейинчалик барча ҳудудларда 
патронаж тизими жорий этилди. 

Вилоятда ҳар қарич ердан самарали фой-
даланган ҳолда юқори ҳосил олиш устувор 
вазифа қилиб белгиланган. Шу мақсадда фой-
даланишдан чиққан 30 минг гектардан ортиқ 

ер қайта фойдаланишга киритилди. Амударё 
қирғоғидаги 20 минг гектар ер ўзлаштирилиб, 
шоли етиштириш йўлга қўйилди. Шунингдек, 
2022-2024 йилларда 15 минг 830 гектар ер 22 
минг ишсизга ажратилди.

Аҳоли томорқасида етиштирилган маҳсу-
лотларни сақлаш учун эса 74 та (4035 тонна-
лик) совиткич омбор ва 88 та (16 тонналик) 
қуритиш ускунаси ишга туширилди. Агроло
гистика қуввати эса 110 минг тоннага етказил-
ди. Ғалладан ҳосилдорлик эса 70 центнердан 
86,2 центнерга етказилди.

Туризм ва маданият соҳасида ҳам вилоя-
тимизда салмоқли ишлар бажарилди. Сўнгги  
2 йилда вилоятга жами 1,2 миллионга яқин хори-
жий, 3,5 миллион ички сайёҳ келди. Туризм хиз-
матлари экспорти 140 миллион долларни ташкил 

ХАЛҚ ИШОНЧИ – ЭНГ МУҲИМ МЕЗОН

Янги иш ўринлари яратиш, аҳолини 
тадбиркорликка жалб этиш мақсадида охирги 
2 йилда 8 мингга яқин тадбиркорлик тузилмаси 
ташкил этилди. Натижада ишсизлик даражаси 
7,4 фоиздан 6,1 фоизга қисқарди. 60 мингдан зиёд 
оила камбағалликдан чиқарилиб, камбағаллик 
даражаси 10,6 фоиздан 7 фоизга туширилди.

Инсон ³адри учун

этди. 45 та меҳмонхона ва хостел барпо этилди. 
16 та маданий мерос объектида реставрация ва 
қазишма-ўрганиш ишлари бажарилди. Сайёҳлар-
га қулай инфратузилма яратиш мақсадида охирги 
2 йилда 23 та маданий мерос объектига олиб бо-
рувчи 73 километр йўлнинг ҳолати яхшиланди.

Термиз шаҳридаги Бобур боғи 20 миллиард 
сўм эвазига ёшлар сайилгоҳига айлантирилди. 
Қўшимча замонавий амфитеатр, кутубхона, 
овқатланиш шохобчаси, аттракционлар ҳамда 
бошқа хизмат кўрсатиш объектлари фойда-
ланишга топширилди. Хорижий туристлар 
оқимини кўпайтириш мақсадида бир қанча 
мамлакатда ўтказилган 10 дан ортиқ халқаро 
туризм ярмаркасида вилоят делегацияси ишти-
рок этди. 

Янги Ўзбекистонда халқни рози қилиш бар-
ча раҳбарнинг энг устувор вазифасига айланди. 
Зеро, халқнинг ишончини, меҳрини қозониш 
энг олий саодатдир. Бу йўлда, Президентимиз 
таъбири билан айтганда, “Бир тану бир жон бў-
либ ҳаракат қилсак, янги Ўзбекистонни албатта 
бунёд этамиз!”.

Ушбу мақолани ҚОрақалпоқ тилида ҳам 
ўқиш учун QR-кодни сканер қилинг!



Жорий йил якунига 
қадар миллий 
статистика 
тизимида сифатни 
бошқаришнинг илғор 
механизмларини 
жорий этиш ҳолати 
баҳоланади ва 
мавжуд муаммолар 
аниқланади. 
Шунингдек, сифатни 
ошириш учун халқаро 
тажрибалар ўрганилиб, 
тегишли тавсиялар 
ишлаб чиқилади.

Ушбу мақолани ҚОрақалпоқ тилида ҳам 
ўқиш учун QR-кодни сканер қилинг!

Қишлоқ хўжалиги маҳсулотлари ҳажмининг аниқ 

статистик ҳисоб-китобини юритиш мақсадида 

Қишлоқ хўжалиги вазирлиги, Камбағалликни 

қисқартириш ва бандлик вазирлиги, Кадастр 

агентлиги ва бошқаларнинг маълумотларидан 

кенг фойдаланилади. Бу эса тармоқдаги реал 

ҳолатни таҳлил этиш ва самарали қарорлар 

қабул қилишда қўл келади.

Фармон ва ижро

Бугуннинг гапи

Миллий статистика қўмитаси энди на-
фақат статистик маълумотларни тўплаш 
ва таҳлил қилиш, балки уларнинг ишонч
лилигини таъминлаш, халқаро ташки-
лотлар билан ҳамкорликни йўлга қўйиш 
ҳамда замонавий технологияларни жорий 
этиш борасида янада кўпроқ масъулиятли 
вазифаларни бажаради.

Фармон асосида ташкил қилинган Рес
публика статистика кенгаши ушбу йўна-
лишдаги ишларни ташкил этиш тизими-
ни яратишга кўмаклашиш ҳамда расмий 
статистикани тайёрловчилар фаолиятини 
мувофиқлаштириш билан шуғулланади. 
Шу билан бирга, у расмий статистика-
ни юритиш тизимини ривожлантириш 
ва фаолиятни мувофиқлаштириш бўйича 
коллегиал маслаҳат органи ҳисобланади.

“Маслаҳатчи” хатони 
аниқлайди, “Таҳлилчи” 

тавсия беради

Бугунги кунда жаҳон статистика идора-
лари фаолиятини  рақамлаштиришга катта 
эътибор қаратмоқда. Ўзбекистон ҳам бу 
борада илғор технологияларга асосланган 
янги тизимларни жорий этмоқда. Фармон  
ташаббусларни амалга оширишга туртки 
беради. Хусусан, ҳар бир вилоят, туман ва 
шаҳар бўйича иқтисодий-ижтимоий кўр-
саткичларни автоматик шакллантириш 
имконини берувчи “Ҳудудлар статисти-
каси” ахборот тизими ишга туширилади. 
Тизим орқали ҳудудлардаги демографик 
ҳолат, иқтисодий фаоллик, саноат, қишлоқ 
хўжалиги, хизмат кўрсатиш соҳалари ва 
бошқа муҳим кўрсаткичлар ҳақида реал 
вақт режимида маълумот олиш имкония-
ти яратилади. Давлат органлари, тадбир-

Аслини олганда, асосий ставканинг ўз-
гариши янгилик эмас. Бу Марказий банк 
фаолиятининг бир қисми. Лекин бунинг 
тижорат банкларининг кредит ва депозит 
бўйича фоиз ставкаларига, умуман, мам-
лакат иқтисодиётига таъсири бор.

Хўш, улар нималарда намоён бўлади? 
Асосий ставканинг оширилиши ёки ка-
майтирилиши тадбиркору ишбилармон-
лар, одамлар ҳаётида қанчалик сезилади?

Айтиб ўтганимиздек, базавий став-
кани ўзгартириш тўғрисида қарор қабул 
қилиш Марказий банкнинг одатий иши. 
Иқтисодий жараён, молиявий ҳолат-
лардан келиб чиқиб, асосий ставкани 
ўзгартириш бўйича йилига саккиз мар-
тагача қарор қабул қилиниши мумкин. 
Бугун аксарият мамлакатда, жумладан, 
Ўзбекистонда қайта молиялаш ставкаси 
банклар учун кредит қиймати ва иқтисо-
диётдаги фоиз ставкалари даражасини 

ЯНГИ ҲУЖЖАТ, ЯНГИ ВАЗИФАЛАР

ҚАЙТА МОЛИЯЛАШ СТАВКАСИ ЎЗГАРДИ

корлар, таҳлилчилар учун маълумотларни 
таҳлил қилиш ва прогнозлаштириш меха-
низми такомиллаштирилади.

Корхона ва ташкилотларга ҳисобот 
топшириш жараёнида маслаҳат бериш 
учун сунъий интеллектга асосланган 
“Маслаҳатчи” интерактив хизмати жорий 
этилади. Ушбу хизмат тадбиркорлик субъ-
ектларига статистик ҳисоботларни шакл-
лантириш, топшириш тартиби ва талабла-
ри бўйича автоматик тавсиялар беради. 
Ҳисоботлардаги хатоларни аниқлаб, улар-
ни тўғрилаш ҳамда фойдаланувчиларнинг 
саволларига тезкор жавоб қайтариш учун 
мослаштирилади.

Фойдаланувчиларга статистик маъ-
лумотларни тез ва осон излаб топишда 
кўмаклашиш учун “Таҳлилчи” консуль-
татив хизмати ишга туширилади. Фой-
даланувчиларнинг маълумотларга эҳтиё-
жини қондириш, статистик манбалардан 
самарали фойдаланиш имкониятларини 

ларни йиғиш усулларини такомиллашти-
риш билан бирга, кузатувларда иштирок 
этувчи шахслар ва ташкилотлар учун қў-
шимча қулайликлар беради.

Тадбиркорлар учун енгиллик 
ва рақамли интеграция

Фармон доирасида кичик бизнес ва ми-
крофирмалар учун статистик ҳисобот топ-
шириш жараёни соддалаштирилди. Жум-
ладан, ходимлар сони 5 нафардан кам ва 
йиллик даромади БҲМнинг 2000 бароба-
ригача бўлган корхоналар энди ҳисоботни 
ҳар йили эмас, уч йилда бир маротаба тақ-
дим этади. Лекин давлат улуши 50 фоиз
дан юқори ҳамда акциз солиғи тўловчи 
корхоналар бундан мустаснодир.

Рақамли интеграция воситасида 
замонавий технологиялардан фойда-
ланиш орқали маълумот алмашинуви 
тезкорлиги ва аниқлиги оширилмоқда. 
Статистик маълумотларни йиғиш, қай-
та ишлаш ва таҳлил қилиш жараёнла-
ри автоматлаштирилиши эса ҳисобот 
бериш тартибини соддалаштириб, 
шаффофликни оширади. Шундан ке-
либ чиқиб, бир қатор янги ёндашувлар 

иқтисодий статистика кафедраси филиа-
ли ташкил этилади. Филиал статистика 
соҳасида назарий ва амалий билимларни 
уйғунлаштирган ҳолда юқори малакали 
кадрлар тайёрлайди. Таълим жараёнига 
қўмитанинг тажрибали мутахассислари 
жалб қилиниб, назария ва амалиёт уйғун-
лиги таъминланади. Талабалар амалиёт-
лари бевосита статистика органларида 
ташкил этилади. Бу ташаббуслар соҳа 
учун малакали кадрлар тайёрлаш, таъ-
лимда назария ва амалиёт интеграция
си, статистика тизимини ривожланти-
риш ва таълимни замонавий талабларга 
мослаштиришга хизмат қилади.

Халқаро стандартлар бўйича 
муҳим ташаббуслар амалга 

оширилади 

Жорий йил якунига қадар миллий ста-
тистика тизимида сифатни бошқаришнинг 
илғор механизмларини жорий этиш ҳолати 
баҳоланади ва мавжуд муаммолар аниқла-
нади. Шунингдек, сифатни ошириш учун 
халқаро тажрибалар ўрганилиб, тегишли 
тавсиялар ишлаб чиқилади.

Якка тартибдаги тадбиркорларни дав-
лат рўйхатидан ўтказиш жараёни уларнинг 
фаолият йўналишлари ва иқтисодий тас-
нифлагичлар асосида тартибга солинади. 
Бу ҳам расмий рўйхатга олиш жараёнини 
соддалаштириш ва тадбиркорлар учун қў-
шимча қулайлик яратади. 

Халқаро ташкилотлар билан ҳамкор-
ликда 2026-2030 йилларга мўлжалланган 
Статистикани ривожлантириш миллий 
стратегияси ишлаб чиқилади. Стратегия
да миллий статистика услубиятларини 
халқаро ташкилотлар стандартларига 
уйғунлаштириш, тадбиркорлар учун ҳи-
собот юкини камайтириш, рақамли ечим-
лардан кенг фойдаланиш ҳамда талаб 
юқори бўлган таҳлилий маълумотларни 

тайёрлаш механизмини жорий этиш назар-
да тутилади. Булар мамлакат тараққиётига 
хизмат қилиши билан бирга, иқтисодий 
ўсишнинг барқарорлигини таъминлаш, 
тадбиркорликни қўллаб-қувватлаш ва дав-
лат бошқаруви самарадорлигини ошириш-
га ҳам хизмат қилади. Шаффоф ва аниқ 
статистика эса тўғри қарорлар қабул қи-
лишнинг энг муҳим гаровидир.

Усмон АБДУРАСУЛОВ,
Миллий статистика қўмитаси 

ахборот ва медиа маркази 
раҳбари

Жорий йил 24 февралда 
Президентимизнинг 
“Статистика ишларини 
ташкил этиш ва 
юритиш тизимини 
янги босқичга олиб 
чиқиш бўйича қўшимча 
чора-тадбирлар 
тўғрисида”ги фармони 
қабул қилинди. Мазкур 
ҳужжат асосида 
Президент ҳузуридаги 
Статистика агентлиги 
Миллий статистика 
қўмитаси сифатида 
қайта ташкил этилиб, 
функция ва вазифалари 
сезиларли даражада 
кенгайтирилди. Улар 
нималардан иборат? 
Қуйида шулар хусусида 
фикр юритамиз.

белгиловчи асосий ставка сифатида қўл-
ланади.

Асосий ставка доим бир хил бўлиб 
туриши қийин. У иқтисодий вазиятдан 
келиб чиқиб ўзгариб туради. Маълумот-
ларга кўра, 1995 йил мартда бу кўрсаткич 
мамлакатимизда жуда юқори бўлиб, ҳатто 
300 фоизга етган. Бу ҳолат гиперинфляция 
ва беқарор молиявий тизим туфайли юзага 
келганди. Кейинги йилларда бир оз тушиш 
кузатилган, лекин юқори даражада қолган. 
Яъни 150-40 фоизни ташкил этган. 1998 
йилда ставка 36 фоизни ташкил қилган 
ва 2015 йилга келиб, у 9 фоизгача тушган. 
Бу мамлакатимиз молия тизими барқарор-
лашуви ва инфляция устидаги назоратдан 
далолат берарди. Бироқ турли иқтисодий 
шоклар ва инфляция хатарлари туфайли 
орадаги бир неча йилда асосий ставка се-
зиларли даражада кўтарилди. 2023 йил-
дан бошлаб эса яна пасая бошлади: ўша 

йилнинг мартида 14 фоизни ташкил этган 
бўлса, 2024 йил июлида 13,5 фоизга туши-
рилди. Жорий йил мартида эса, юқорида 
келтирганимиздек, яна 14 фоиз этиб бел-
гиланди.

Асосий ставка банклараро бозорда 
қисқа муддатли маблағларнинг қийма-
тини белгилайди ва тижорат банклари 
ўртасидаги кредитлар ҳамда қарзлар бў
йича операциялар фоиз ставкалари учун 
мезондир. Унинг ўзгариши банклараро 
бозорнинг фоиз ставкаларига таъсир қи-
лади. Кўтарилса, омонатлар жозибадор-
лигини оширади, кредитга талабни эса 

камайтиради. Натижада истеъмол секин-
лашиб, нархлар ва инфляция барқарорла-
шувига ёрдам беради. Агар инфляциянинг 
мақсадли даражадан пастга тушиш хавфи 
мавжуд бўлса, Марказий банк иқтисодий 
фаолиятни рағбатлантирадиган асосий 
ставкани ҳам камайтириши мумкин.

Мамлакатимизда депозитлар бўйича 
фоиз ставкаси барқарор ўсмоқда. Масалан, 
2019 йилда жисмоний шахслар учун улар 
17,4 фоиздан 2024 йилда 21,3 фоизга ўсди. 
Юридик шахслар учун муддатли омонатлар 
бўйича фоиз ставкаси умумий ҳисобда 14,6 
фоиздан 18,5 фоизга юқорилади.

Ажратилган кредитлар фоиз став-
каси эса бошқача кўрилмоқда. Яъни у 
2020 йилда жисмоний шахслар учун 
28,1 фоизгача етиб, кейин бир оз пасай-
ди. 2024 йилда эса 25,1 фоизни ташкил 
қилди. Юридик шахслар учун эса, ак-
синча, ставка 2021 йилда 20,4 фоизгача 
камайиб, ўтган йилда 22,9 фоизни таш-
кил қилди. Бундан Марказий банкнинг 
юқоридаги қарори ҳар икки ҳолатда ҳам 
ўзгаришларга олиб келиши кўринади.

Қайта молиялаш ставкасини оширишдан 
кўзланган асосий мақсад инфляцияга қар-
ши курашишдир. Умуман олганда, бу ҳолат 
иқтисодиётга ҳам ижобий, ҳам салбий таъ-
сир кўрсатади. Ижобий жиҳати сифатида 
инфляция устидан назорат кучайтирилиши-
ни алоҳида қайд этиш жоиз. Истеъмол хара-
жати ва кредитлашни камайтириш нархлар 
ўсишини секинлаштиради. Бу ҳам миллий 
валютага ишончни мустаҳкамлайди. Бундан 
ташқари, пул-кредит сиёсатини кучайтириш 
молия тизими барқарорлашувига ёрдам бе-
ради. Чунки банклар кредитлашда эҳтиёт-
кор бўлади, хавфли кредитлар даражасини 
пасайтиради.

Унинг салбий томони кредитлар қий-
мати ошишида, инвестициявий фаоллик 
ва истеъмол секинлашувида намоён бў-
лиши мумкин. Шундай қилиб, қайта мо-
лиялаш ставкасини ошириш инфляцияга 
қарши курашиш ва молиявий барқарор-
ликни мустаҳкамлашга ёрдам беради. 

Лекин айни пайтда иқтисодий ўсиш 
учун тўсиқлар яратади. Кредит олиш 
имкониятини чеклаб, тадбиркорлик 
фаоллигини камайтиради. Бу омиллар 
ўртасидаги мутаносиблик жорий мак
роиқтисодий вазият ва Марказий банк 
томонидан кўрилаётган чора-тадбирлар 
самарадорлигига боғлиқ.

Бу истеъмолчиларни ҳам ҳушёрликка 
чорлайди. Яъни улар молиявий таваккал-
чиликни имкон қадар камайтириб, маб
лағини самарали бошқариш учун янги 
иқтисодий воқеликка мослашиши зарур. 
Аввало, асоссиз кредитлардан тийилиш 
керак. Янги кредитларга эҳтиёжни синч-
ковлик билан баҳолаш ва уларни фақат ўта 
зарур бўлганда олиш муҳим.

Шу билан бирга, кўтарилган қайта 
молиялаш ставкаси депозитлар бўйича 
фоиз ставкаси ошишига олиб келади. Бу 
жамғармалар кўпроқ фойда келтиради, 
дегани. Бўш пул маблағини банк депозит-
ларига жойлаштириш капитални сақлаб 
қолиш ва ортган харажатни қоплаш учун 
яхши восита бўлиши мумкин.

Шундай қилиб, юқори фоиз ставкаси 
даврида ишлаб чиқарувчилар ҳам хара-
жатни минималлаштириш, рентабел-
ликни сақлаш ва янги бозор шароитига 
мослашиш учун молиявий стратегияси-
ни ўзгартириши керак. Чунки, биринчи 
навбатда, бизнес учун асосий муаммо 
қарз маблағи қийматининг кўтарилиши 
бўлади. Ўзгарувчан талабга мослашиш, 
мижозларга янада қулай шарт-шароит 
таклиф этиш ва экспорт қилиш (ташқи 
бозорларга чиқиш) имкониятини кўриб 
чиқиш ҳам муҳим. Бундай шароитда 
мослашувчанлик ва стратегик режа-
лаштириш муваффақият омилига айла-
нади.

Махфурат ЭГАМОВА,
Тошкент давлат иқтисодиёт 

университети профессори

Бунинг таъсири нималарда намоён бўлади?
Марказий банк бошқаруви томонидан шу йил 20 
март куни асосий ставка 0,5 фоиз бандга оширилиб, 
йиллик 14 фоиз даражада белгилангани тўғрисида 
қарор қабул қилинди. Буни мутасаддилар сўнгги 
ойларда трансчегаравий пул ўтказмалари ва аҳолига 
ажратилган кредит фаоллашиб бораётгани, йил 
бошидан асосий савдо ҳамкорлари валютасининг 
мустаҳкамланиши таъсирида реал самарали алмашув 
курси пасайиш тенденциясини намоён этиб, ўзининг 
ўрта муддатли трендига яқинлашаётгани билан 
изоҳлади. 

жорий этилмоқда, мавжудлари тако-
миллаштирилмоқда. Жумладан, Мил-
лий статистика қўмитаси микрофирма 
ва кичик корхоналар фаолияти ҳақи-
даги маълумотларни Солиқ қўмитаси-
нинг ахборот тизимидан олиб, тегишли 
статистик кўрсаткичларни шакллан-
тиради. Натижада тадбиркорлар учун 
маъмурий юклама камайиб, маълумот-
лар йиғиш жараёни тезлашади.

Қишлоқ хўжалиги маҳсулотлари ҳаж-
мининг аниқ статистик ҳисоб-китобини 
юритиш мақсадида Қишлоқ хўжалиги 
вазирлиги, Камбағалликни қисқартириш 
ва бандлик вазирлиги, Кадастр агентлиги 
ва бошқаларнинг маълумотларидан кенг 
фойдаланилади. Бу эса тармоқдаги реал 
ҳолатни таҳлил этиш ва самарали қарор-
лар қабул қилишда қўл келади. 

Миллий статистика қўмитаси давлат 
органлари ва ташкилотларининг ахборот 
тизимлари билан тўғридан тўғри интегра-
ция қилиниши орқали электрон маълумот 
алмашиш ҳуқуқига эга бўлади. Бу жараён 
маълумотлар узатилишини автоматлашти-
риб, статистик таҳлил тезкорлиги ва аниқ-
лигини таъминлайди. Бундай ўзгаришлар 
рақамлаштириш жараёнини жадаллашти-
риш, инсон омилини камайтириш ва ста-
тистик маълумотлар сифатини оширишда 
айни муддаодир. 

Янги филиал 
ташкил этилади

Миллий статистика тизимида за-
монавий талабларга жавоб берадиган 
мутахассислар тайёрлаш мақсадида 
2025/2026 ўқув йилидан бошлаб Миллий 
статистика қўмитаси ҳузурида Тошкент 
давлат иқтисодиёт университетининг 

кенгайтиришни назарда тутувчи хизмат 
орқали турли соҳалар бўйича мавжуд 
маълумотларни излаш, саралаш ва таҳлил 
қилиш жараёнлари янада соддалаштири-
лиши кутилмоқда. “Таҳлилчи” статистик 
маълумотлардан фойдаланувчилар учун 
қулай интерфейс яратиш, ахборотга ки-
ришни тезлаштириш ва таҳлил жараёнла-
рини автоматлаштиришни ўз ичига олади.

Статистик кузатувларни янада сама-
рали ташкил этиш мақсадида телефон 
орқали маълумот тўплаш имконини 
берувчи “Call-марказ” фаолияти йўл-
га қўйилади. У кузатувларни ўтказиш 
жараёнини соддалаштириш, респон-
дентлар билан тезкор алоқа ўрнатиш ва 
маълумотларни ўз вақтида йиғиш им-
кониятини кенгайтириши кутилмоқда. 
“Call-марказ” орқали респондентларга 
кузатув жараёни, саволномаларни тўл-
дириш тартиби ва талаб этиладиган маъ-
лумотлар бўйича тушунтириш бериш 
механизмлари ишлаб чиқилиши мумкин. 
Бундан ташқари, марказ орқали йиғил-
ган маълумотларни тезкор қайта ишлаш 
ва таҳлил қилиш воситасида статистик 
маълумотларнинг ишончлилиги ва си-
фатини оширишга эътибор қаратилади. 
Мазкур ташаббус статистик маълумот-

Шунга қарамай, сунъий интеллект 
нисбатан янги тушунча бўлгани боис, ик-
киланишлар ҳам йўқ эмас. Унинг ижобий 
жиҳатлари кўпми ёки салбийси? Айнан шу 
каби саволлар атрофида баҳс-мунозаралар 
тўхтамаяпти. Бироқ шуниси аниқки, сунъий 
интеллект имкониятларидан фойдаланишни 
эрта бошлаганлар зарар қилмайди.

Мамлакатимизда ҳам сунъий интеллект 
имкониятлари тўғри баҳоланиб, ундан фой-
даланиш тобора оммалашмоқда. Қилиниши 
лозим бўлган ишлар ҳали кўп, бироқ нати-
жалар ҳам аллақачон бўй кўрсата бошлаган. 
Хўш, сунъий интеллектни ривожлантириш 
юртимиз тараққиётига қанчалик ҳисса қў-
шиши мумкин? Соҳани такомиллаштиришда 
қандай жиҳатларга кўпроқ эътибор қаратиш 
мақсадга мувофиқ? Рақамли технология­
лар ва сунъий интеллектни ривожланти­
риш илмий-тадқиқот институти директо­
ри ўринбосари Азизжон НУРИДДИНОВ 
билан суҳбатимиз шу мавзуда бўлди.

— Энг аввало, сунъий интеллект ҳақи­
да умумий тушунча берсангиз. Унинг 
қисқача тарихи ўқувчилар учун қизиқ,  
албатта.

— Сунъий интеллект ўзи нима? Содда 
тилда тушунтирсак, сунъий интеллект —
компьютерларнинг одам каби ўйлаши ва иш 
бажариши. Масалан, расмларни таниши, 
гаплаша олиши, мураккаб масалаларни еча 
билиши ва янги нарсаларни ўрганиши.

1950-йилларда олимлар “Компьютерни 
одам каби ўйлашга ўргатса бўладими?” де-
ган масала билан қизиқа бошлади. Алан Ту-
ринг исмли олим “Компьютер қачон ақлли 
бўлади?” деган саволга жавоб топиш учун 
махсус “Туринг тести”ни ўйлаб топди. 1956 
йилда бир гуруҳ олимлар жамланиб, айни 
соҳага сунъий интеллект деб ном берди.

1960-йиллардан жуда кўп янгиликлар бўй 
кўрсатди — компьютерлар шахмат ўйнашни 
ўрганди, содда саволларга жавоб бера бош
лади. 1970-1980-йилларда қийинчиликлар 
кўп эди, чунки ўша пайтдаги компьютерлар 
унчалик кучли эмасди. 1990-йиллардан ке
йин компьютерлар такомиллашиб, интернет 
пайдо бўлгач, сунъий интеллект янада тез 
ривожланди.

— Кўплаб олимлар “сунъий интеллект 
— келажак”, демоқда. Бир қарашда, бу 
бир оз мавҳум тушунча. Яъни бу келажак 
ижобийми, салбийми? Бу борадаги фикр­
ларингиз қизиқ.

— Бу жуда ўринли ва долзарб савол. Ке-
линг, сунъий интеллектнинг ижобий ва хавф-
ли жиҳатларини таҳлил қилиб кўрайлик.

Ижобий жиҳатларини санасак. Сунъий 
интеллект воситасида жаҳон тиббиёти-
да катта ўзгаришлар қилиш, масалан, 
касалликларни эрта аниқлаш имконияти, 
янги дори-дармонлар яратиш, жарроҳлик 
амалиётларини аниқроқ бажариш мумкин.

Шунингдек, таълимда инқилоб қилиш, 
айни соҳани тубдан ислоҳ этиш ва ривож
лантириш мумкин. Масалан, ҳар бир ўқув-
чига индивидуал ёндашув имконияти, 24/7 
тартибида ишловчи ўқитувчи-ёрдамчи, ўқув 
материалларини тез ва сифатли тайёрлаш 
кабилар. Иш самарадорлигини оширишда 
зерикарли ишларни автоматлаштириш, хато-
ларни камайтириш, вақтни тежаш мумкин.

Шу билан бирга, салбий ёки хавфли 
жиҳатлари ҳам йўқ эмас, масалан, сунъий 
интеллект туфайли кўплаб касблар йўқо-
либ кетиши, ишсизлик ортиши, жамиятда 
тенгсизлик кучайиши, шахсий маълумотлар 
ҳимояси заифлашиши эҳтимоли юқори. Шу-
нингдек, киберҳужумлар хавфи ортиб, ундан 
қурол сифатида фойдаланиш, сунъий интел-
лект қарорларини текшириш қийинлашиши, 
жавобгарлик масаласи ноаниқлигича қолиш 
хавфи ҳамда одоб-ахлоқ меъёрларига риоя 
қилиш сусайиши ҳам шулар жумласидан.

Фикримча, сунъий интеллект қурол ка-
бидир. Унинг келажаги қандай бўлиши ин-
сониятга боғлиқ. Агар биз тўғри тартибга 
солсак, меъёрларни ишлаб чиқсак, оқилона 
фойдалансак, хавфсизлик чораларини кўр-
сак, сунъий интеллект инсоният учун ул-
кан фойда келтиради. Аммо назоратсиз 
ривожланишига йўл қўйиб берсак, хавфли 
оқибатларга олиб келиши мумкин. Сунъий 
интеллект — порлоқ келажак калити, аммо 
бу калитнинг назорати ҳамиша эътибор мар-
казида бўлиши лозим.

— Сунъий интеллект одамларнинг қў­
лидан ишини тортиб олиб қўяди, деяпмиз. 
Бу фикрга кенгроқ шарҳ берсангиз. Қўли­
дан ишини олиб қўядими ёки одамлар ўз 
ишини сунъий интеллект орқали бажара 
бошлайдими? Шу масалага батафсилроқ 
тўхталсак.

— Аслида, “Сунъий интеллект ишимизни 
тортиб олади”, деган фикр тўла ўзини оқла-
майди. Бу ерда икки ҳолат мавжуд. Иш ўз-
гариши ҳақида гапирадиган бўлсак, аввало, 
бир нечта ҳаётий мисол билан бошлаш 
мумкин. Масалан, ҳисобчилар илгари каль-
кулятор ёрдамида ҳисоб-китобларни амалга 
оширган, ҳозир эса улар 1C дастури каби за-
монавий воситалардан фойдаланиб ишлай-
ди. Ёки банк ходимлари олдин қоғозда ҳисоб 
юритган бўлса, энди компьютер дастурла-
ридан фойдаланиб, тез ва аниқ ишламоқда. 
Журналистлар ҳам ҳозирги кунда сунъий 
интеллект ёрдамида матнларни таҳрирлаш 
ва янгиликлар тайёрлаш имкониятига эга.

Янги касблар пайдо бўляпти. Масалан, 
бугунги кунда сунъий интеллект тизимлари-
ни созловчи мутахассислар, маълумотларни 
таҳлил қилувчи кадрлар, рақамли маркетинг 
бўйича мутахассислар ва сунъий интеллект 
этикаси билан шуғулланувчиларга талаб ор-
тиб бораётир.

Ҳаётий мисол келтирсак. Дейлик, бирор 
банкда кредит бўйича 10 нафар мутахассис 
ишлаган бўлсин. Соҳада сунъий интеллект 
жорий қилингандан кейин кредит бериш 
жараёни автоматлаштирилди. Аммо бу 10 
кишининг ҳаммаси ишсиз қолади, дегани 
эмас. Уларнинг 5 таси сунъий интеллект би-
лан ишлашни ўрганиб, янада самаралироқ 
меҳнат қилишни бошлайди. 3 киши мижоз-
лар билан мулоқот қилишга йўналтирилади, 
икки киши эса сунъий интеллект тизимини 
назорат қилиш ва унинг тўғри ишлашини 

таъминлаш билан шуғулланишга ўтади. 
Яъни бунда иш жойлари йўқолмайди, фақат 
иш услуби ўзгаради, янги кўникмалар талаб 
қилина бошлайди, умумий олганда, иш са-
марадорлиги ошади.

Бундан шундай хулоса чиқадики, сунъий 
интеллект одамларнинг ишини тортиб ол-
майди, аксинча, у иш услубини замонавий-
лаштиради, янги имкониятлар яратади ва ин-
сонларни ўзини ривожлантиришга ундайди. 
Бу жараёнда энг муҳими ўзимизнинг усти-
мизда ишлашдир. Доимий ўрганиш, янги 
технологияларни тезкор ўзлаштириш ва ҳар 
қандай ўзгаришларга мослашувчанликни 
намоён қилиш керак. Шундай қилиб, сунъий 
интеллект биз учун рақиб эмас, балки ёрдам-
чидир. Уни тўғри ишлата олган инсон янада 
муваффақиятли бўлиши эҳтимоли юқори.

— Сунъий интеллект юртимизда қа­
чондан истеъмолга кира бошлади, соҳа 
бўйича умумий аҳволимиз қандай, қандай 
ишлар амалга оширилди? Шулар хусуси­
да ҳам гапириб берсангиз.

— 2020-2021 йиллардан Ўзбекистонда 
сунъий интеллектга алоҳида эътибор қара-
тила бошланди. Бу соҳада бир нечта муҳим 
қадамлар ташланди. Масалан, “Рақамли 
Ўзбекистон — 2030” стратегияси қабул қи-
линди ва Сунъий интеллект технологиялари-
ни 2030 йилга қадар ривожлантириш страте-
гияси тасдиқланди.

Таълим соҳасида ҳам кўп ишлар қилин
япти. IT парклар очилмоқда, университет-
ларда сунъий интеллект йўналишлари таш-
кил этилди, онлайн курслар йўлга қўйилди. 
Амалий лойиҳалар ҳам аллақачон бошлан-
ган бўлиб, масалан, “Ақлли шаҳар” техноло-
гиялари жорий этиляпти, давлат хизматлари 
рақамлаштирилмоқда ва соғлиқни сақлаш 
тизимида сунъий интеллект ечимлари қўл-
ланилмоқда.

Ҳозирги кунда сунъий интеллект восита-
сида Тошкент шаҳрида видеокузатув тизим-
лари фаолият кўрсатмоқда, банк тизимида 
скоринг моделлари ишлатиляпти, электрон 
ҳукумат хизматлари ривожлантирилмоқда, 
шунингдек, таълимда ҳам онлайн платфор-
малар кўпаймоқда.

Лекин бу жараёнда қатор муаммолар 
ҳам мавжуд. Масалан, мутахассислар етиш-
маслиги, инфратузилма чекловлари, мо-
лиялаштириш масалалари ва қонунчилик 
базасининг тўлиқ шаклланмагани. Бу муам-
моларни ҳал қилиш учун келажакда бир неча 
омилларга эътибор қаратилиши керак.

Масалан, сунъий интеллект соҳасида 
кадрлар тайёрлаш, инфратузилмани ри-
вожлантириш, халқаро ҳамкорликни ку-
чайтириш ва маҳаллий сунъий интеллект 
ечимларини яратиш зарур. Бундан ташқари, 
тавсия сифатида сунъий интеллект соҳасида 
таълимни янада кучайтириш, стартапларни 

қўллаб-қувватлаш, хусусий секторни жалб 
қилиш ва халқаро тажрибани ўрганишни ай-
тиш мумкин.

Ўзбекистонда сунъий интеллект соҳа-
си эндигина ривожланиш босқичида ва ол-
димизда катта вазифалар турибди. Лекин 
давлат даражасида соҳага эътибор қарати-
лаётгани ва дастлабки оқилона қадамлар 
қўйилаётгани бу вазифаларни уддалаши-
мизга ишончни оширади. Шу зайлда давом 
этилса, келажакда катта ютуқларга эриши-
шимиз шубҳасиз.

— Сунъий интеллектни ривожланти­
риш мамлакатимиз тараққиёти учун қан­
чалик аҳамиятга эга бўлади? Яъни биз ҳо­
зир катта натижаларга эриша олмаётган 
соҳаларнинг қайси бирларида юксалиш 
юқори бўлиши мумкин? 

— Сунъий интеллект ривожланиши мам-
лакатимиз тараққиётида жуда катта аҳамият-
га эга. Унинг воситасида биз бир неча соҳада 
ютуқларга эришишимиз мумкин. Масалан, 
қишлоқ хўжалигида, тиббиётда, таълимда ва 
иқтисодиётда.

Дейлик, қишлоқ хўжалигида сунъий 
интеллект ёрдамида тупроқни текшириш, 
сув ресурсларини тежаш ва ҳосилдорликни 
ошириш мумкин. Тиббиётда эса касаллик
ларни олдиндан аниқлаш ва самарали даво-
лаш учун янги имкониятлар очилади. Таъ-
лим соҳасида ҳар бир ўқувчи учун шахсий 
дастурлар тайёрлаш ва ўқитиш жараёнини 
янада самарали қилиш имконияти юқори.

Иқтисодиётда сунъий интеллект катта ўз-
гаришларни юзага келтиради. Корхоналарда 
иш жараёнларини автоматлаштириш, маҳ-
сулотларни тезроқ сотиш стратегияларини 

ишлаб чиқиш ва ходимларни фаоллаштириш 
учун ундан самарали фойдаланиш мумкин.

Албатта, булар билан боғлиқ баъзи муам-
молар ҳам йўқ эмас. Масалан, ишсизлик ма-
саласи ёки маълумотлар хавфсизлиги. Бироқ 
бу муаммоларни ҳал қилиш учун янги ечим-
лар ва қонуний мезонлар ишлаб чиқишнинг 
иложи бор.

Қисқача айтганда, сунъий интеллектни 
ривожлантириш орқали мамлакатимиз кўп
лаб соҳаларда ютуқларга эриша олади, кела-
жакда янада тараққийлашади.

— Юртимизда сунъий интеллектнинг 
ҳаётга татбиқ этилиши қай даражада? 
Мослашув нормал давом этяпти деб 
ҳисобласак тўғри бўладими?

— Ўзбекистонда сунъий интеллект тех-
нологияларини ҳаётга татбиқ этиш жараёни 
ҳозирги кунда фаол бўлиб, бу соҳада муайян 
ютуқларга эриша бошладик. Лекин сунъий 
интеллектнинг имкониятлари жуда катта, 
ундан фойдаланиш даражамиз ҳозирча бош
ланғич босқичда деб ҳисобласак тўғри бўла-
ди. 

Мамлакатимизда давлат бошқаруви 
тизимларида, таълимда, тиббиётда, иқти-
содиётда ва қишлоқ хўжалигидаги бир 
нечта соҳаларда сунъий интеллект техно-
логияларидан фойдаланиш кенгайяпти. 
Масалан, электрон хизматлар, онлайн 
таълим платформалари, касалликни таш-
хис қилиш учун алгоритмлар, корхона-
лардаги автоматлаштирилган тизимлар ва 

деҳқончиликда замонавий технологиялар-
ни кўпайтириш каби йўналишларда ундан 
фойдаланиш орқали ишлар самаралироқ 
бўлиб бормоқда.

Тўғри, муаммолар бор. Масалан, 
сунъий интеллект билан ишлаш учун ма-
лакали кадрлар етарли эмас, замонавий 
техника ва инфратузилма тўлдирилма-
ган. Шунингдек, маълумотлар хавфсиз-
лиги ва шахсий ҳуқуқларни ҳимоя қилиш 
борасида қонуний база ҳозирча тўлиқ 
ишлаб чиқилмаган.

Умумий жиҳатдан эътироф этганда, мам-
лакатимиз сунъий интеллект технологияла-
рини ривожлантиришга самарали мослаш-
моқда, фақат бу жараённи тезлаштириш 
учун кадрлар тайёрлаш, инфратузилмани 
такомиллаштириш ва қонуний меъёрларни 
мустаҳкамлашга кўпроқ эътибор қаратиши-
миз айни муддао. 

— Сунъий интеллектни кенг жамоат­
чиликка танитиш учун қандай ишлар 
қилиниши лозим деб ҳисоблайсиз? Жаҳон 
тажрибасида бунинг учун қандай усул­
лардан фойдаланилади?

— Кенг жамоатчиликка сунъий интел-
лектни танитиш учун, аввало, оддий, содда 
тилда бу технологиялар имкониятлари ва 
фойдаларини тушунтириш зарур. Одамларга 
сунъий интеллект нима эканини, у ҳаётимиз-
га  қандай таъсир кўрсатиши мумкинлигини 
ва бошқа муҳим жиҳатларини англатиш ке-
рак. 

Биринчи навбатда, маълумотларни тарқа-
тиш учун интернет платформалари, ижти-
моий тармоқлар, подкастлар ва бошқа замо-
навий воситалардан фойдаланиш мумкин. 
Масалан, жаҳонда Google, IBM, Microsoft 
каби компаниялар сунъий интеллектни содда 
тилда тушунтирувчи видеодарслар, интер
актив лойиҳалар ва онлайн семинарларни 
тайёрламоқда. Бундай контентлар одамларга 
сунъий интеллектни тўғри тушунишга ёрдам 
беради.

Иккинчидан, таълим муассасаларида 
сунъий интеллектга оид асосий тушун-
чаларни ўргатиш керак. Масалан, мак-
таблар ва лицейларда унинг асосларини 
ўргатувчи курслар, конкурслар ва ло
йиҳаларни ташкил этиш мумкин. Жаҳон 
тажрибасидан мисол сифатида АҚШдаги 
“AI4K12” лойиҳасини келтириш мумкин. 
Ушбу лойиҳа ўқувчиларга сунъий интел-
лект нима эканини тушунтириш ва улар-
ни технологиялар билан таништириш 
мақсадида яратилган.

Учинчидан, сунъий интеллект техно-
логияларини амалиётда кўрсатиш орқали 
одамларга унинг фойдасини тушунти-
риш анча самарали. Масалан, шаҳарлар-
да сунъий интеллектдан фойдаланилган 
янги хизматларни, айтайлик, автоматик 
таржимонлар, виртуал консультантлар ёки 
тиббиётдаги ташхис тизимлари системала-
рини намойиш этадиган марказлар очиш 
мумкин. Жаҳонда бу ишга мисол сифа-
тида Cингапурдаги “Smart Nation” лойи
ҳасини келтирса бўлади. Уларда сунъий 
интеллектдан фойдаланилган транспорт 
тизимлари, энергетика бўлимлари ва 
шаҳар хизматлари кенг қўлланилади.

Тўртинчидан, сунъий интеллектнинг 
одамлар ҳаётига олиб келадиган қулайлик
ларига мисолларни кўпайтириш керак. Юқо-
рида таъкидлаганимиздек, тиббиётда касал-
ликларни тезкор аниқлаш, деҳқончиликда 
унумдорликни ошириш, таълимда шахсий 
ёндашувни тақдим этиш каби имкониятлар-
ни эътиборга олиш зарур. 

Шунингдек, сунъий интеллектнинг хавф
лари ва салбий жиҳатлари ҳам тушунтири-
лиши керак. Масалан, маълумотлар хавфсиз-
лиги, шахсий ҳуқуқларни ҳимоя қилиш ва 
ишсизлик каби муаммолар кўпроқ муҳокама 
қилиниши лозим. Бунда Европада GDPR 
(Шахсий маълумотларни ҳимоя қилиш бў
йича умумий тартибот) каби меъёрлар сунъ-
ий интеллектнинг томонларини мувозанат-
лашга ёрдам беради.

Умумий айтганда, сунъий интеллектни 
кенг жамоатчиликка танитиш учун содда 
ва тушунарли маълумотлар, амалиётдаги 
мисоллар, таълим орқали таништириш ва 
технологияларни кўрсатиб беришдан кенг 
фойдаланиш мақсадга мувофиқ. Жаҳон таж
рибасида бу ишлар муваффақиятли равишда 
амалга оширилмоқда ва бизда ҳам шу усул-
лардан фойдаланиш имконияти бор.

— Сунъий интеллектни ривожланти­
риш бўйича ўз таклифларингиз билан ўр­
тоқлашсангиз.

— Мутахассис сифатида бир неча такли-
фим бор. Улар мамлакатимизда сунъий ин-
теллект технологияларини тезкор ва сама-
ралироқ кенгайтиришга ёрдам беради деб 
ўйлайман.

Таълим тизимини янада рақамлаштириш. 
Аввало, мактабларда ва олий ўқув юртлари-
да сунъий интеллект асосларини ўргатиш 
зарур. Масалан, математика, дастурлаш ва 
маълумотлар таҳлилига оид пойдевор курс
ларни киритиш керак. Шунингдек, ёшлар 
учун сунъий интеллектга оид лойиҳалар, 
конкурслар ва хакатонларни ташкил этиш 
мумкин. Бу уларда технологияларга қи-
зиқиш уйғотади.

Кичик ва ўрта бизнесларга ёндашув. Ки-
чик ва ўрта бизнесларга сунъий интеллект 
технологияларидан фойдаланиш имконияти-
ни берувчи арзон ва оддий платформаларни 
яратиш керак. Масалан, автоматик ҳисоб-
китоб тизимлари, маркетинг стратегиялари-
ни ишлаш учун алгоритмлар ёки мижозлар 
билан муносабатларни такомиллаштирувчи 
виртуал консультантлар каби воситалар.

Давлат томонидан қўллаб-қувватлаш-
ни доимий давом эттириш. Давлат сунъий 
интеллект соҳасида ишларни қўллаб-қув-
ватлаш учун максимал ёрдам бериши айни 
муддао. Масалан, сунъий интеллект лойиҳа-
ларига инвестиция киритиш, стартаплар-
га грантлар бериш, замонавий техника ва 
серверларга эҳтиёжни қондириш. Бундан 
ташқари, сунъий интеллект технологияла-
рини қўллаш билан боғлиқ қонуний базани 
муттасил такомиллаштириш зарур.

Хорижий тажрибалардан фойдаланиш. 
Жаҳондаги муваффақиятли сунъий интел-
лект лойиҳаларини ўрганиш ва улардан 
тажриба олиш керак. Масалан, Cингапур, 
Финляндия, Эстония каби мамлакатларда 
сунъий интеллект давлат бошқаруви, таъ-
лим ва тиббиётда қандай қўлланилганини 
кенгроқ ўрганиш лозим. Улар билан ҳамкор-
лик қилиш ва экспертларни жалб этиш ҳам 
муҳим.

Маълумотлар базасини яхшилаш. Сунъий 
интеллектнинг самарали ишлаши учун 
анча катта ҳажмдаги маълумотлар керак. 
Шу боис, мамлакатимизда маълумотларни 
йиғиш, сақлаш ва уларни таҳлил қилиш учун 
замонавий инфратузилмани яратиш зарур. 
Бунда маълумотлар хавфсизлиги ва шахсий 
ҳуқуқларни ҳимоя қилишга алоҳида эътибор 
берилиши керак.

Жамоатчиликка маълумотларни кенг 
тарқатиш. Одамлар сунъий интеллект 
нима эканини ва унинг фойдасини тушу-
ниши учун маълумотларни кенг тарқатиш 
зарур. Телевизор, интернет, ижтимоий 
тармоқлар орқали сунъий интеллектга 
оид видеодарслар, подкастлар ва мақо-
лаларни кўпроқ тайёрлаш айни муддао. 
Масалан, “Сунъий интеллект бизнинг 
ҳаётимизни қанчалик ўзгартиради?” каби 
мавзуларда оддий тилда видеоконтентлар 
яратишимиз лозим.

Фан-техника парклари ва инновация мар-
казларини кўпайтириш. Сунъий интеллект 
технологияларини ривожлантириш учун 
махсус фан-техника парклари ва инновация 
марказлари очиш керак. Бу ерда ёш мута-
хассислар ўз лойиҳаларини ишлаб чиқиш, 
синаш ва амалга ошириш имкониятига эга 
бўлади.

Халқаро ҳамкорликни кучайтириш. 
Халқаро ташкилотлар, университетлар ва 
компаниялар билан ҳамкорликни кучайти-
риш керак. Масалан, Google, IBM, Microsoft 
каби компаниялар билан биргаликда сунъий 
интеллект лойиҳаларини амалга ошириш 
ёки улардан тажриба олиш мумкин.

Сунъий интеллектни ривожлантиришда 
таълим, давлат қўллаб-қувватлаши, хорижий 
тажрибалардан фойдаланиш, маълумотлар 
базасини такомиллаштириш ва жамоатчи-
ликда маълумотларни кенг тарқатиш жуда 
яхши самара беради.

“Янги Ўзбекистон” мухбири 
Жонибек АЛИЖОНОВ 

суҳбатлашди.

Бугун сунъий интеллект тушунчаси тобора оммалашиб, 
унинг инсоният турмуш тарзидаги ўрни кенгайиб бормоқда. 
Олимлар фикрича, сунъий интеллект башарият тарихида 
ўзига хос янги даврни бошлаб беради. Келгусида биз 
фойдаланаётган барча соҳалар айнан сунъий интеллектга 
мослашишга қайсидир маънода мажбур. 

Унинг ижобий ва хавфли кўриниши ҳақида мулоҳазалар

Ўзбекистонда сунъий интеллект соҳаси эндигина 
ривожланиш босқичида ва олдимизда катта 
вазифалар турибди. Лекин давлат даражасида 
соҳага эътибор қаратилаётгани ва дастлабки 
оқилона қадамлар қўйилаётгани бу вазифаларни 
уддалашимизга ишончни оширади. Шу зайлда 
давом этилса, келажакда катта ютуқларга 
эришишимиз шубҳасиз.

6 Маърифат

Ну³таи назар

ган теран тафаккури, ақлу шуури билан 
ён-атрофга маърифат нурини сочишга 
муваффақ бўлади. Кишиларни эзгуликка 
чорлайди, яхшиликка ундайди. Асосийси, 
жамиятда соғлом муҳит яратишга муно-
сиб ҳиссасини қўшишга ҳаракат қилади. 
Ҳаётнинг гўзаллиги, инсонийликнинг 
бардавомлиги, жамиятнинг фаровонлиги 
эса илм туфайлидир. 

Бир куни академик Аҳмадали Асқаров 
билан катта интервью тайёрлаб, айрим 
фикрларни тўлдириш, пишитиш масаласи-
да маслаҳатлашгани яна ҳузурига бордим. 
Мақолани қайта ўқиб, айрим тузатишлар 
киритдик. Олимнинг кайфияти аввалгидек 
эмасди, сал хафақон. Кетар чоғим бунинг 
сабабини сўрадим. 

— Айрим талабаларни кўриб, асабим 
бузилади. Дарсларга илм олиш учун кел
яптими, шунга ҳаракат қилиши керак-да. 
Баъзилар ўзининг ҳам, домлаларнинг ҳам 
вақтини беҳуда совуради. Алам қиладига-
ни, иқтидорлилар қаторида танбалроқлари 
ҳам ўқишни битириб, дипломли бўлади. 
Бундайлар илмсизлик оқибатида ўзини ўт-
га-чўққа уради, қинғир йўллар билан бўл-
са-да, моддий манфаат кўзлайди, умри-
нинг охиригача фақат ўзини ўйлайдиган, 
ҳамманинг асабига тегадиган уқувсиз 
кадр бўлиб қолаверади, — деди академик 
куйиниб.

Буюк муҳаддис бобомиз Имом Бухо-
рийнинг “Одоб дурдоналари” (“Ал-Адаб 
ал-муфрад”) китобида келтирилган му-
борак ҳадиси шарифда “Ҳеч бир ота ўз 
фарзандига хулқу одобдан буюкроқ мерос 
бера олмайди”, дейилади. Хулқу одобнинг 
таг замирида эса илм ётади, у илм-маъри-
фат воситасида шаклланади.

— Ўзбекистон азалдан интеллектуал 
кучлар ватани бўлиб келган, — дея да-
вом этди Аҳмадали ака. — Яқингача 
бола тарбиясини боғчадан, мактаб-
дан, олий ўқув юртларидан талаб қи-
либ келдик. Унинг асл илдизи оиладан 
бошланишига эътибор бермадик. Эн-
диликда фарзанд тарбиясида оиланинг 
роли катта эканини яхши билсак-да, 
бу аснода ҳалигача кенг кўламли ама-
лий ишларга ўтилгани йўқ. “Қуш уя-
сида кўрганини қилади”, “Бир болага 
етти маҳалла ота-она”, деган мақол-
лар бежиз айтилмаган. Тарбиячи бола 
олдида ҳар жабҳада ибрат намунаси 
бўла олмаса, унинг таъсири бўлмайди. 
Тарбиячилар эса кўпроқ ўз вазифаси-
ни эмас, балки кўпроқ пул ишлашни 
ўйлайди, боланинг ота-онасидан ҳар 
бир байрамда совға-саломлар кутади. 
Мактабларда ҳам шу аҳвол. Булар ай-
рим фуқаролар қалбида тарихий тафак-
курнинг саёзлигидан далолат беради. 

Илм олиш жараёнида ёшлар-
нинг нияти пок ва бир бутун бўл-
са, албатта, илм уни ёруғликка 
етаклайди, ундан келажакда 
кишиларимизнинг маъна-
вий эҳтиёжларини қондира 
биладиган, бахту саодат-
га тўғри ва чиройли эри-
шишга чорлайдиган олим 
чиқади. Шундай комил 
мутахассисларни етишти-
рувчи таълим муассасаси 
педагоглари ҳам бугунги 
кунда ҳаёт заруратига ай-
ланган. Қарс — икки қўл-
дан, дейдилар. Икки қўл 
бир-бирига уйғунлашганда, 
ҳаракатга кирганида бир-би-
рини поклайди, икки қўл бир-
лашганда куч-қудрат ҳам янада 
ошади.

— Баъзи ёшларимиз, уларнинг 
ота-оналари ва қўштирноқ ичидаги ай-
рим педагоглар ўқиш баҳона сохталик-
ни вужудга келтираётганига, сохталик 
юзакиликни эргаштириб келаётганига, 
юзакилик билимга эмас, қуруқ дипломга 
етаклаётганига, яъни ҳаминқадар мута-
хассис эгаси бўлишга сабабчи эканига 
тўлиқ тушунмайди ёки уни англашни 
истамайди, — дейди профессор Қудра-
тилла Каримов. — Оғирнинг устидан, 
енгилнинг остидан тарала-бедод қилиб, 

ота-онасининг пулини кулга айлантира-
ётганлар вақтини, умрини бекорга со-
вураётганини ўйлаб кўрмаса ҳам керак. 
Ҳамма фожиа шунда. 

Илм поклик ва ҳалолликни шакллан-
тиради. Поклик ва ҳалоллик эса буюклик, 
инсонийлик, гўзалликни етаклаб юради. 
Президентимизнинг жорий йил 14 февраль 
куни ёшлар билан учрашуви мамлакати-
мизда навқирон авлодни қўллаб-қувват-
лашга, уларни илмли қилишга нечоғлиқ 
юксак эътибор қаратилаётганини кўрсатиш 
билан бирга, ҳукумат ва ёшлар ўртасидаги 
ҳамкорликнинг янги уфқларини ҳам очиб 
берди. Бугун дунёда рўй бераётган глобал 
ўзгаришлар шароитида бундай самара-
ли ва самимий учрашувлар, мулоқотлар 
жуда-жуда зарур ва долзарб.

Учрашув аввалида давлатимиз раҳба-
ри ёшлар тимсолида янги Ўзбекистон-
нинг бугунги ва эртанги бунёдкорларини 
кўраётганини таъкидлаб, турли соҳада-
ги ютуқлари билан тенгдошларига ўр-
нак бўлаётган ёшларни алоҳида эътироф 
этди. Шунингдек, ўқимишли, билимли 
йигит-қизлар сафини кенгайтириш бора-
сида эришилган ютуқларимизга ҳаққо-
ний баҳо берди. Мазкур учрашув ҳукумат 
ва ёш авлод ўртасидаги муносабатларни 

янги босқичга кўтариш йўлида муҳим 
қадам бўлди. 

Ҳар бир мамлакатнинг, жамиятнинг 
тараққиёти у ерда илму фан, айниқса, 
унинг замонавий йўналишлари нақадар 
ривож топгани билан узвий боғлиқ. Илмга 
ва уни ўрганишга қаратилаётган эътибор 
ўша давлатнинг эртанги кунини белгилаб 

аҳамиятга эга лойиҳаларга жалб 
этишда сунъий интеллект тех-

нологияларидан фойдаланиш 
муҳимлиги таъкидланди. 

Президентимиз масъул идо-
раларга рақамли ижтимоий 
экотизимни жорий этиш 
бўйича узоқ муддатли 
стратегияни ишлаб чиқиш 
топшириғини берди.

Бугун дунёда кескин 
кураш ва рақобат ҳукм 
сурмоқда, манфаатлар 
тўқнашуви кучаймоқда. 
Глобаллашув жараёнлари 

инсоният учун беқиёс янги 
имкониятлар билан бирга 

кутилмаган муаммоларни ҳам 
келтириб чиқармоқда. Миллий 

ўзлик ва маънавий қадриятлар-
га қарши таҳдид ва хатарлар то-

бора ортмоқда. Фақат ўзини ўйлаш, 
меҳнатга, оилага енгил қараш, истеъмол-

чилик кайфияти турли йўллар билан одам-
лар, айниқса, ёшлар онгига устамонлик 
билан сингдириляпти.

Терроризм, экстремизм, трансмил-
лий ва кибержиноятчилик, одам савдо-
си, наркотрафик каби таҳдидлар хавфи 
ошиб бормоқда. Баъзи ҳудудларда атайин 
беқарорлик юзага келтирилиб, норози-
лик кайфияти авж олдирилмоқда. Бундай 
таҳликали вазиятда ҳушёр ва огоҳ бўлиб, 
халқимизнинг тинчлиги, мамлакатимиз 
манфаатларини ўйлаб яшаш зарур.

Ватан ва халқ тақдирига нисбатан таҳ-
дидлар кучайган вазиятда айнан миллат 
фидойилари — уйғоқ қалбли зиёлилар, 
шоир ва адиблар, санъат намояндалари, 
маънавият ва маърифат соҳаси ходимлари 
жасорат билан майдонга чиққан. Давла-
тимиз раҳбари лоқайдлик ва бепарволик 
энг катта хавф эканини, бугун учраётган 
ижтимоий муаммоларни камайтириш 
учун нуронийлар тарбияси, жамоатчилик 
назорати етишмаётганини кўп таъкидлай-
ди, жамоатчиликни, зиёлиларни фаоллик-
ка, ҳушёрликка чақиради.

Шу каби ижтимоий иллатларни бар-
тараф этишда ахлоқан поклик, ҳалоллик 
фазилатларини шакллантириш масалала-
ри бўйича барча таълим муассасалари ва 
ташкилотларда доимий ўқитиш ва малака 
оширишни таъминлаш, шунингдек, бу бо-
рада амалий йўналишга эга тегишли ўқув 
материалларини ишлаб чиқиш ва ўқув жа-
раёнига жорий этишни йўлга қўйиш мақ-
садга мувофиқ.

Президентимиз шу йил 5 март куни яна 
бир муҳим мавзуда маъруза қилди. Кор-
рупциянинг олдини олиш бўйича ишлар 
натижадорлиги ва келгусидаги устувор 
вазифаларга бағишланган кенгайтирилган 
йиғилишдаги ушбу нутқда давлат ва жа-
мият бошқарувида замонавий ходимнинг 
ахлоқан поклик, ҳалоллик фазилатларини 
шакллантириш, маънавиятини юксалти-
риш долзарблигича қолаётгани, давлат 
хизматчилари коррупцион хатти-ҳаракат-
лар содир этишининг олдини олиш мақ-
садида асосий эътиборни жамиятимиз 
аҳлининг маънавий-ахлоқий фазилатла-
рини ривожлантиришга қаратиш, кенг жа-
моатчилик, биринчи навбатда, мутасадди 
ташкилотлар биринчи раҳбарларининг 
кундалик вазифаси экани каби масалалар 
ўртага ташланди.

Сабаби, бугун дунёнинг қатор мамла-
катларида моддиятга берилиш, нафсни 
қондириш, буюмга сиғиниш каби ил-
латлар урчиди. Фикр ва буюмлар, инсон  

танаси ва руҳияти, табиат ва маданиятнинг 
товарга айлантирилиши бугунги куннинг 
асосий муаммосига айланиб қолмоқда. 

Давлатимиз раҳбари йиғилишда бу 
муҳим масалага тўхталиб, “Коррупция-
ни енгиш учун, биринчи навбатда, унинг 
ортиқча ҳашамат ва дабдаба деган ўқ ил-
дизларини қуритишимиз шарт. Энг ачи-
нарлиси, бунга таниқли шахслар бош-қош 
бўляпти, одамлар уларга тенглашаман деб 
ўзини ўтга-чўққа уряпти. Бу борада айрим 
раҳбарлар ўзининг камтарона турмуш тар-
зи билан барчага намуна бўлиш ўрнига 
бундай сохта қадриятлар асирига айланиб, 
ноқонуний даромад топишга интилаётга-
ни ҳам бор гап”, деди куйинчаклик билан. 

Демак, бугун кенг жамоатчилик бир-
лашиб, эътибор қаратиши лозим бўлган 
масалалар йиғилиб қолган. Тўй-ҳашам-
лар билан боғлиқ ортиқча харажатлар 
минг-минглаб оилаларнинг нафақат иқти-
содий аҳволига, балки бутун ҳаётига жид-
дий салбий таъсир кўрсатмоқда. Ортиқча 
орзу-ҳаваслар инсонни нопок йўллар би-
лан пул топишга ундайди. Энди тўй-ҳа-
шамлар ва турли маърака тадбирлари 
билан боғлиқ масалаларни қатъий тартиб
лаштириш талаб этилади.

Дабдабабозлик ва ҳашаматчиликнинг 
жамият учун ўта зарарлигини инобат-
га олиб, давлатимиз раҳбари ҳам мазкур 
йиғилишда парламент палаталари, маҳал-
лий кенгашлар, жамоатчилик вакиллари, 
зиёлилар, маҳалла раислари, нуронийлар-
ни бу масалага бош-қош бўлиб, аҳоли ора-
сида тушунтириш ишларини кучайтириш-
га чақирди. 

Коррупцияни енгиш қийин, токи инсон 
дунёқарашининг асосини имон, эътиқод, 
виждон, ҳалоллик каби маънавий-ахлоқий 
фазилатлар ташкил этмаса. Коррупция-
нинг олдини олиш мураккаб, токи бунинг 
муҳим шарт-шароити сифатида ҳалол 
меҳнат орқали даромад топиш инсоннинг 
ҳаётий эҳтиёжига айланмаса. 

Назаримизда, Президентимизнинг жо-
рий йил 14 февраль куни ёшлар билан 
учрашуви ва 5 март куни коррупциянинг 
олдини олиш бўйича ишлар натижадор-
лиги ва келгусидаги устувор вазифаларга 
бағишланган кенгайтирилган йиғилишда 
кўрилган масалаларда боғлиқлик бордек. 
Гап шундаки, илмли инсон ҳеч қачон кор-
рупция ботқоғига ботмайди. Негаки, у 
ҳар бир қадами, хатти-ҳаракати учун ҳар 
қанақасига ҳисоб бериши кераклигини 
билади. Коррупция ўзи яшаётган жамият 
тараққиётини ортга суришини, қилмиш
ларининг асоратлари келгусида фарзанд
ларини таназзулга дучор қилишини анг
лайди. Илм орқали ўзини таниган инсон 
коррупциядан ҳазар қилади.

Коррупциядек иллатга қарши кураш 
мамлакатимизнинг яқин ва узоқ йиллар 
учун белгилаб олинган Тараққиёт страте-
гиясини тўлиқ амалга оширишга хизмат 
қилади. Коррупцияга қарши курашиш 
умуммиллий вазифа, ҳар бир ватанпарвар 
юртдошимизнинг виждон ишидир.

Қаердадир жиноят содир этиб, яъни 
пора олиб қўлга тушган амалдорлар, 
масъул шахслар, ҳуқуқ-тартибот идора-
лари ходимлари ҳақида турли ижтимоий 
тармоқлар, оммавий ахборот воситалари 
кунда хабар бериб турибди. Бизнингча, 
бу иллатнинг томири илмсизликка бориб 
тақалади. Агар ҳафсала билан тадқиқот 
олиб борилса, уларнинг аксарияти умрида 
қўлига китоб ушламаган, ўз вақтида амал-
тақал қилиб, пора эвазига ўқишга кирган 
ва пора билан ўқишни тугатиб, диплом 
олган бўлиб чиқса ҳам керак. Бундайлар-
да мақсад азалдан мўмай даромад топиш, 
бирорта масъул вазифани эгаллаб, фақат 
моддий манфаат йўлида ҳеч нарсадан 
қайтмаслик бўлган. Шукрки, таълим тизи-
мидаги бугунги ислоҳотлар бундай ҳолат-
ларнинг илдизига болта урмоқда. 

Бу энди алоҳида мавзу.

илм – поклик,

беради. Бугун IT сектор ва рақамли тех-
нологияларни ривожлантириш ҳар қачон-
гидан долзарб. Жорий йилда Ўзбекистон 
IT соҳаси экспорт ҳажмини 1 миллиард 
долларга етказишни мақсад қилган. “Бир 
миллион дастурчи” лойиҳасига қўшим-
ча 300 минг ёш жалб этилади. Coursera 
платформасида сунъий интеллект ёрдами-
да ўзбек тилида таълим олиш имкониятига 
эга 3000 дан ортиқ курс ишга туширилади. 
Қорақалпоғистонда “Муҳаммад Хоразмий 
ворислари” лойиҳаси йўлга қўйилади ва 
унда яна 1000 та ёш иштирок этади. 

Бундан ташқари, БАА билан Ўзбекис
тонда “Бир миллион сунъий интеллект 
фойдаланувчилари” лойиҳасини амалга 
ошириш бўйича келишувга эришилди. 
Ушбу лойиҳани рўёбга чиқариш билан 
Рақамли технологиялар вазирлиги шуғул-
ланмоқда. Ўтган йили 25 минг қиз ахборот 
технологиялари соҳасида бепул таълим 
олди. Жорий йилда дастурчи аёллар со-
нини икки баробар ошириш режалашти-
рилган. 1000 нафар иқтидорли қиз IT 
лагерларда халқаро олимпиадаларга тай-
ёрланади.

Йиғилишда ёшларнинг қизиқиш ва 
эҳтиёжларини барвақт аниқлаш, салоҳия
тини монетизация қилиш, ижтимоий 

У УМРНИ НУРГА БУРКАЙДИ
Мутолаа 

жараёнида 
Абдурауф 
Фитратнинг 

қуйидаги фикрларига 
дуч келдим: “Агар киши 
тижорат билан машғул 
бўлса, бу дунёда фаровон 
яшайди, агар ибодат 
билан шуғулланса, у 
дунёда охирати обод 
бўлади, агар илм билан 
шуғулланса, у икки дунё 
саодатига эришади”.

Нодир МАҲМУДОВ,
“Янги Ўзбекистон” мухбири

Камида бир аср муқаддам улуғ мута-
факкир бобомиз бундай хулосага ўз-ўзи-
дан келмагани аниқ. Абдурауф Фитрат-
нинг юқоридаги фикрлари қаторидан 
жой олиши мумкин бўлган иқтибосларни 
излаб, яна манбаларга мурожаат қилдим. 
“Илм ёлғизликда ҳамроҳ, ғурбатда сир-
дош, дўстлар ҳузурида зийнат, душман-
ларга қарши ўткир қурол”, деган экан 
Ризоуддин бин Фахриддин. 

Одам бўлиш, оила тутиш, овқатланиш, 
кийиниш, юриш-туриш, саломлашиш, сўз-
лашиш, деҳқончилик ва тижорат учун ҳам 
илм керак. Илм кирмаган ва бошқармаган 
бирор соҳа йўқ. У инсонга ато этилган 
неъматларнинг энг фазилатлиси ва қудрат-
лиси, дунёдаги бор нарса — амалнинг, 
бахту саодатнинг, савобу гуноҳнинг барча-
сини мағзини чақа билади, мафтункор ва 
яширин ҳақиқатни кашф эта олади. 

Илм инсонга бешикдан то қабргача 
ҳамроҳ бўлади, таълим-тарбия беради, 
раҳнамолик қилади. Доноларимиз: “Илм 
дунё ва охиратда ўзига фойда ва зарар 
бўладиган нарсаларни билмоқ демакдир”, 
“Илм йўли бир муборак йўлдир, лекин кўп 
машаққатли ва оғирдир, шундай бўлса-да, 
боши — саодат, охири камолотга бориб 
тўхтайди”, деб ёзиб қолдирган. Яҳё ибн 
Муоз эса: “Илмнинг боши сукут, кейин-
гиси тинглаш, ундан кейингиси эса уни ёд 
олиш ва навбатдагиси унга амал қилиш ва 
энг охири инсонларга ўргатишдир”, деган. 
Назаримизда, бундан ортиқ таъриф топиш 
ва келтириш ортиқча уринишдан бошқа 
нарса эмас.

Инсон ҳаёти мобайнида ўзидан яхши 
ном қолдириш учун интилади, излана-
ди, ўқийди. Натижада эса шакллантир-

ёхуд икки йиғилишда акс этган 
муштарак мақсадлар


